
BOTENG BA MOLIMO

BO SA LEMOHUOENG

 Joale e re matšoele a rōna a sa le manyenyane, re tla leka
ho—ho potlaka, ho tsoa re tle re khone, ho sebeletsa morero

o le mong ona, hore le lemohe Boteng ba Jesu Kreste. Le a bona?
Haeba A le teng, ke hona, khele, sohle se batalalitsoe. O entse
Lentsoe. O teng mona ho Le thasisetsa. O a paka hore O tla
Le thasisetsa. “Ke Oa maobane feela, kajeno, le kamehla.” Re
Mo bona a e etsa maobane bosiu, ka botšepehi; re Mo bona,
bosiu ka morao ho bosiu, le letsatsi ka morao ho letsatsi, le
selemo ka morao ho selemo. Ha ho mohla A lepileng taba efe,
ho sa tsotelehe e ne e le neng, le mohla e tlang ho etsahala,
makhetlong a likete, e otlile botsekeng ka phethahalo, ka nako,
’me e lōkile. E ka khona joang? Ba tsebang seo ba bakae, ’me
ba tseba bosebeletsi, le ho e tseba e le ’nete? [Phutheho e re,
“Amen.”—Mohl.] Ke moo. Ha ho le ka mohla, ho sa tsotelehe,
leha e bonahetse e ka sita, e hlahile ka ho tšoana. Ke Molimo!
’Me hola feela re ne re ka lemoha seo, ho se fupara!
2 ’Me joale nako ea rōna mona e khutšoane. Ke a kholoa
masiu a mang a mararō, kapa masiu a mabeli hape le letsatsi,
ka morao ho bosiu bona. Ha ke nahana tšebeletso e koalang e
Sontaha thapama. Re leka ho koala Sontaha thapama e le hore
balisa le e mong le e mong…Ha re batle ho le sitisa kerekeng ea
lōna. Re mpa re batla ho ekeletsa kerekeng, le ho totisa tumelo
ea lōna ho Molimo eo le mo sebeletsang kerekeng tsa lōna. Le
a bona? ’Me ha re batle menyako e koaloang ea kereke, lekhale.
Re le batla le lutse mono, empa re leka feela ho le thusa, ho
le khothaletsa. Tsoseletso ha e bolele le ho ekeletsa kerekeng;
tsoseletso e bolela ho tsoseletsa seo u seng u se tšoere; ke hantle,
tsoseletso.
3 Nkile ka boha lebopong la leoatle, moea o ntse o puka, ’me
le sisinyeha feela. Khele, e ne e se lebopo la leoatle, e ne e le—e
ne e le holimō koana Letša Michigan. Ke eme mono ke shebile
maqhubu a kenang, ’me—’me, oh, leoatle leo le tlolaka, kapa
metsi a tlolaka, le—le mekoroana e kolokoteha. ’Me ka nahana,
“Ebe ho etsahalang moo?” Ka nahana, “Khele, letša le tšoere
tsoseletso.” Ke eona. Le a qhomaka le a reketla, hobaneng? Moea
o fokang ka matla o theohetse holim’ lōna. Ka nahana, “Be, u a
tseba ke’ng? Metsi a lōna ha a eketseha ka lerotholi le le leng
ho feta ha le imametse le khutsitse ka ho phethahala.” Metsi a
lona ha a eketseha; a mpa a fehluoe feela. Be, joale, ebe a fehluoe
ke’ng? Na le a tseba ho fehloa ha metsi ho etsa’ng? Ho hlatsoetsa
likhoerekhoere tsohle tsa lona, holim’a lebopo.

4 Ke seo re se hlokang, ho hoholela ho se lumele kantle,
lebopong. Ho suthela Lentsoe la Molimo litulo tse kapele. Re
hloka hona hoo, tsoseletso, le ho hoholela ho se lumele hohle
kantle, le likokoanyana tsohle le litumelo-khoela, le lintho. Ho
tsoa le ho bona hobane Molimo esale Molimo. Litsoseletso re li
tšoarela morero oo.
5 Molimo o re thuse re sa khetha mohlolitherō ona ’me re o
balla bosiu bona. Morena a hlohonolofatse palo ea Lentsoe la
Oona, e fumanoang ho Santa Mattheu, e—e khaolo ea 12, temana
ea 38 ho isa ho ea 42.
6 ’Me sehlooho sa ka bosiung bona ke: Boteng Ba Molimo Bo
Sa Lemohuoeng. Maobane re buile ka Jesu oa maobane, kajeno,
le kamehla, le ho bona hobane E ne e le oa maobane, kajeno, le
kamehla. Joale Boteng ba Hae, haeba E le oa maobane, ha bo
lemohuoe. Ha re baleng.

Lekhatheng leo bangoli le Bafarisi ba bang, ba re,
Moruti, re rata re ka u bona u etsa mohlolo.
Empa a ba araba a re, Moloko ona o lonya o mofebi o

ipatlela mohlolo; empa ha o ka ke oa neoa mohlolo ho
ona, haese mohlolo oa moporofeta Jonase:
Hobane joaloka Jonase ha a bile matsatsi a mararō le

masiu mpeng ea hlapi e khōlō; Mora motho le eéna o tla
bamaleng a lefatšematsatsi amararō lemasiu amararō.
Banna ba Nineve ba tla ema kahlolong le moloko ona,

ba o tsoe: hobane ba kile ba baka ka mokhosi oa Jonase;
kanthe, bonang, e moholo ho Jonase o teng mona.
Lemofumahali oa boroa o tla ema kahlolong lemoloko

ona, a o tsoe: hobane o ne a tlohe pheletsong tsa lefatše
ho mamela bohlale ba Salomone; ’me, bonang, e moholo
ho Salomone o teng mona.

7 Boteng bo sa lemohuoeng! Ebe batho baa ba ne ba nahanne
eng? Molimo esale kamehla, e hlahile nako tsohle ha A fihla.
Mehleng ea Jesu mona khetlo la pele, O itse, “Le—le a khabisa le
bile le soeufatsa mabota le mabitla a baporofeta, athe ke lōna le
ba kentseng teng.” Le a bona, ntho e a etsahala, ’me e a feta. “’Me
Molimo o e patela mahlo a ba bohlale le ba masene, ho e senolela
masea a batlang ho ithuta.” Jesu o lebohile Ntate ka hona. Le a
bona? E feta pel’a batho hantle athe ha ba e tsebe.
8 Ho tea mohlala, lōna batho ba Katolike mona bosiung bona,
le hopola lilemo tse ’maloa tse fetileng, Joan of Arc, mane Fora,
mosetsana eo ruri e neng e le…Ebile pulamaliboho ea phetohelo
Fora, empa e le—e le mosebeletsi oa Kreste oa sebele. Kereke ea
lōna ea mo etsa’ng? Ea mo chesa thupeng, joaloka moloi, kaha
a bone lipono ’me e le motho oa moea. Kereke ea Katolike e mo
chesitse, joaloka moloi, thupeng, kaha e ne e le motho oa moea
’me a bone lipono. Lilemo tse ’maloa hamorao, ba fumana hoba

mosali e ne e lemohalaleli. Eaba le itlhonamela ke hona, la epolla
’mele oa baprista bao ba mo ahlotseng ba mo chesitseng, la o
lahlela nokeng. Ehlile, seo, la hla la itlhonamnela haholo, ka ho
epolla mabitla a baprista bana.
9 Joale, litšiung tsa baporofeta, ho etsahetse’ng? Ba entse hona
hoo. Ha ba ba lemoha hofihlela ba tlile, bosebeletsi bo fetile, ha
ntšoa nthong eo Bakhethoa, hoba ba falle ba lemoha moporofeta
a kile a phela har’a bona.
10 Jesu, O tlile lefatšeng. Kahare ho Eéna a ōtliloe ka Molimo
Ntate. “’Na le Ntate oaKa re bang. Ntate oaKa o ahile ka ho ’Na.
Ha se ’Na ea etsang mesebetsi, empa Ntate oa Ka. ’Me ekareha
Ke sa etse mesebetsi ea Ntate oa Ka, le se ke la lumela ho ’Na.”
Joale, ha u ka elelloamohla A tlileng, e batla e le karolo ea lefatše
e etsang ’ngoe—’ngoe ea mashome a robong e tsebileng boteng ba
Hae lefatšeng mehleng eo, kanthe ke ’Moloki oa lefatše. ’Me ha
ba lemoha hobaE ne e leMang, esitile le kereke kapamang o sele,
bonnyane, haese hoba ba Mo thakhise, ba mo epele, le ho tsoha
ka letsatsi la borarō, pele ba ka tseba hoba E ne e leMang.
11 Bo a fihla bo boele bo tšoe, ’me batho ha ba lemohe hofihlela
e fetile, ’me, bao, hobane ha e kheme le thutamolimo ea bona, ha
e kheme le mehla ea letsatsi. Le a bona, seo e leng sona, kamehla
ba phela khalimong eamongoaha omong, kamehla.
12 Lebaka leo ba sa amohelang Jesu, hoba ba phetse khalimong
ea Molao. ’Me Jesu o tlile, a se khahlano le Molao, o mpa a tlile
ho phetha Molao, be, ba sitiloe ho Mo amohela hobane Molaetsa
oa Hae ha o a latéla tšobotsi ea sehlomathiso sohle sa bona, ’me
mohlang se bitsoa mekhoa. ’Me ha A tla ho ea ka mekhoa ea
bona. Ha A ka a boloka mekhoa ea bona. ’Me ho bua ’nete O
e harasantse, le ho e harola, le—le ho etsa lintho tse khahlano le
ona, ba ba ba Mo hopola a heletsa likereke. ’Me ba sitiloe ho Mo
amohela ka baka la Molaetsa oa Hae. ’Me bohle kajeno re Mo
tseba a tlile a ipapisitse le mochoporo oa seporofeto sa Molimo
ka tšoanelo, ba mpa ba sa e tseba mohlang oo.
13 ’Me e ka tšoha e iphethile hape, re sa e tseba. Ke a kholoa ha
A ka hlaha ruri bosiung bona, e ka hohlana le kakanyo ea meralo
eohle ea rōna, le likolong tsa rōna le lintho. Se etsahalang se ka
lemohuoa ke ba ’maloa ruri. O boletse ho tla ba joalo, kamoo
A tlang.
14 Joale, athe Jesu o fihlile ho ea ka Mangolo a supiloe
Mangolong, ’me Bangoli le Bafarisi ba letsatsi ha ba Mo lemoha.
Hobaneng ba sitiloe, hobaneng ba sa e khona? Hoba ba kile ba e
hakanya ka tsela e sele. Jesu o ba boleletse ke hona, “Batlisisang
Mangolo, hoba ho ona lekanya le e-na le Bophelo Bosafeleng,
athe ke ona a pakang ka ’Na.” Le a bona? Joale O tlile ka tšoanelo
ea Mangolo hantle. Ba mpa ba hakanya hoba ha A ka fihla,
Messia a ka etsisa Moshe, kapa a etsisa Nohe, ho ba hahela areka
kapa ho hong, hosele. Empa, lebaka la ho tla ha Hae ka mokhoa

oa Hae, ba ne ba sa o hakanya; Mangolong le ka mekhoa ea bona,
ba sa ba ruta; eaba batho ba ferekana hakaale ba sa tsebe se
etsahalang.
15 Ke a ipotsa ebe e ka etsahala kajeno? Ke a ipotsa ebe e ka
fapana le seo mekhoa ea rōna e re rutileng sona? ’Me e ka fihla,
ea feta re sa e tseba hofihlela e fetile, ’me ebe ho felile. E ka tšoha
e fihla joalo.
16 Na le a tseba, Johanne Mokolobetsi mohla a hatang temeng,
taba e lekantsoeng motšeo koana Bukeng ea Esaia, makholo
a lilemo? Lilemo tse batlileng li etsa makholo a robeli, Esaia
a porofetile, ke a kholoa, pele Kreste a fihla. Na le tsebile
Johanne o tlile ka tšoanelo eo Esaia a ’moletseng a tla fihla, o
tlile ka tšoanelo eo Malakia a ’moletseng ho fihla, koana esitile
le baapostola ha ba e lemoha? Tsatsi le leng, ho Mattheu 11,
Johanne a hlahletsoe teronkong; ’me baapostola, barutoana ba
bang ba hae ba tlohile ho ea botsa Jesu haeba E ne e le Eéna,
kapa—kapa ba emele e mong na.
17 Joale elelloang, Jesu ha a ba hloaela buka kamoo a
tšoanelang ho itšoara, ho itšoara kateng chankaneng, kapa ho
laola tlhaho ea hae. O itse, “Salang le shebe se etsahalang, le
ntoo tloha le bontše Johanne tseo le li boneng li etsoa.” Boo e ne
e le bopaki ba ho re…Ene e le Lentsoe.
18 ’Me joale le hopole, Lentsoe le tlela moporofeta kamehla.
Bohle re tseba seo. Molimo ha o etse letho le sa supisoa
baporofeta ba Oona. Lebaka leo Buka ea Tšenolo ea Jesu Kreste
e leng botlalo bo tletseng ba Kreste hantle ka pel’a rōna mona,
Buka. Joale O tla lōkela ho romela e mong, motho ho thasisetsa
Buka eo, ho E senola, homanolla Litiiso, le joalo. Empa lebakeng
la tšenolo efe e tsoellang ea Kreste, e se e babaletsoe hantle
Mona. Ke Eéna botlalo ba Sena, ba Tšenolo. Joale lemohang, ha
e hlolehe le kamohla, empa Lentsoe le tlelamoporofeta.
19 Shebang Johanne ea emeng metsing, a ntse a lekanya,
moporofeta, ho thoe Messia o har’a bona hantle. A re, “E Mong
o eme har’a lōna joale, eo le sa mo tsebeng; O tla le kolobetsa
ka Moea o Halalelang le Mollo.” Joale le hopole, O ne a eme
har’a bona hantle, Bibele e boletse, athe ha ba E lemoha. Ka
tsatsi le leng Jesu a theoha a tsamaea, Johanne a Mo lemoha, a
re, “Bonang Konyana ea Molimo e tlosang sebe sa lefatše.” Joale
shebang, pele A remohuoa kemothomang, O tlile homoporofeta.
E ne e le Lentsoe. Johanne e ne e le moporofeta.
20 Ke hopola moruti oa ka oa khale oa Baptise ea mpoleletseng,
ha thoe, “Na u tseba se hlahileng?” Ho re, “Jesu o kolobelitse
Johanne.”

Ka re, “Ha ke hopole joalo.”
21 A re, “Ehlile, Johanne o ne a e-so kolobetsoe; o tlile a ntse a
rera, a kolobetsa, ho se mang ea nang le tokelo ho mo kolobetsa.
Jesu o mo kolobelitse.”

Ka re, “Ha ke tsebe.”
22 ’Me tsatsi le leng ha ke bala, Moea o Halalelang oa e senola
ka tsela ena, le a bona. Shebang, eaba O tsoa a kena metsing; a
re, “U tlela’ng ho ’na? Ke hloka ho kolobetsoa ke Uena.” Jesu a
re, “Lumella ho be joalo,” sheba, “eka khona re (re lōketse joalo)
phethe ho lōketseng hohle.” Johanne, ka ho ba moporofeta, ea
tsebang Lentsoe! Sehlabelo seo A neng a le sona, se tšoanela ho
hlatsuoa pele se nyeheloa; eaba O a kolobetsoa, Johanne a Mo
kolobetsa, hobane, “Eka khona re phethe ho lōketseng hohle.”
Lentsoe le tlile ho moporofeta, ka metsing.
23 ’Me eareha A kolobelitsoe, le joale batho…’Me Moea o
Halalelang o theohile, ha O a bonoa ke mang le mang. O bonoe
ke Johanne.
24 Lengeloi la Morena le ka fihla mona hantle bosiung bona, Le
ka bonoa kemotho a lemong, ho se be le emong o sele.
25 Leseli leo, Naleli eo e haotseng holim’a nqalo tsohle tsa
bolepi, athe bao—bao banna ba bohlale ba e latetse; ha ho nqalo
ea bolepi e tsebang letho ka eona, ha E a bonoa kemang, ho hang,
haese banna ba bohlale bao, hobane E ne e balloe ho bonoa ke
bona. Ba E bone. Ho bona E ne e tiile.
26 Mohla Leseli leo, Topallo ea Mollo, le otlileng Pauluse la mo
lihela fatše, tseleng e eang Damaseka, o itemohile a le Pontšeng
ea Molimo. Joale, Moheberu eo o be a sa tl’o bitsa moea ofe feela,
“Morena,” haese ha a tsebile hoba Hoo e ne e le eona Topallo ea
Mollo e ntšitseng sechaba sa habo feelleng. O itse, “Morena, U
Mang na?”

“Saule, Saule, uNtlhorisetsang na?”A re, “Ke ’Na Jesu.”
27 Jesu o itse, “Ke tsoa ho Molimo, ’me Ke khutlela ho Molimo.”
E ne e le Mollo oo o tšoasitsoeng sehlahleng se tukang, o
tsamaisitseng Moshe har’a lefella, ’me O ne a khutletse nthong
eona Eo.
28 ’Me e ne e le enoa, tseleng e theohelang Damaseka, a otliloe
a lihetsoe fatše. ’Me monna bohle ba ho eéna, ha ba bona Topallo
eo eaMollo. Athe e ne e le tiile hakaale—hakaale ho Pauluse e bile
ea tima mahlo a hae, a tlameha ho tataisetsoa tlase seterateng se
reiloeng se Lōkileng, kahar’a Damaseka. A foufetse.
29 Ananiase, moporofeta tlase mono, o bone ka pono, a tloha
a ’meha matsoho a amohela Moea o Halalelang, makhapetla a
oa mahlong a hae a boela a bona. E ne e tiile hakaale ho eéna e
bile ea mo foufatsa, athe ha ho le a mong oa bona ea lemohileng
boteng ba Eonamono, ho khona ho E bona.
30 Ho—ho a tšoana le bosiung bona!Motho ea lutsengmono a ka
theolela Molimo temeng hantle, athe ba bang ba ke ke ba tseba
letho ka Eona. Ho lemoha Molimo!
31 ’Me Jesu, mehleng ea Hae mona lefatšeng, koana O phethile
ka botlalo pontšo eo Bibele e boletseng a tla e etsa, koana ha ba

e lemoha hoba e sa khema le mokhoa oa bona. Ho mongoaha oo,
A ke ke a tla etsa se entsoeng ke Moshe. A tla fihla ’me a tsoaloe
ke moroetsana. ’Me Eéna, ho latela Deuteronoma 18:15, E ne e
tla ba Moporofeta. ’Me O phethile mesebetsi eo le lipontšo ka
tšoanelo.
32 Esale Bajuda ba batlile lipontšo. Ba rutiloe ho se itšetlehe
ka lipolelo tsa bohlalefi; Bajuda ba tsebile hantle ho feta moo.
Ke Bagerike ba rutileng seo. Empa e seng lipolelo tsa bohlalefi,
empa holim’a lipontšo. “Re bontše pontšo.” Batho bana, e mong
o itse, “Rabbi, kapa Moruti, re bontše pontšo.” Ba ne ba batlile
ho tseba. Kanthe O se a ba bontšitse pontšo, koana ba batlile
pontšo ea mofuta o mong, empa A ka etsa pontšo ea mongoaha
oo feela.
33 Le kajeno O sebetsa joalo, tšollo ena eaMoea o Halalelang ke
pontšo ea ho hlaha ha Hae esita le mongoaheng ona, joalokaha
A tšepisitse.
34 Ba batla pontšo, athe O ba file pontšo ea Mangolo, ba mpa
ba batlile pontšo e fapaneng.
35 Batho ba bangata hakana kajeno ba tla ferekana hona moo.
Le a tseba, Hloibilo e ka hlaha, nahanang mahlomola a eona! E
reng ke khutlele morao moo Jesu, kapa…
36 Johanne o rometse barutuoa ba hae ho bona Jesu, haeba E
le Messia kapa che. Hora eo, O entse lintho tse ngata. Mohla a
khutlileng, barutuoa, ho bolella Johanne seo ba se boneng, Jesu
o boleletse ba lutseng mono, ho re, “Athe le ne le ile feelleng ho
bona’ng? Le ne le tsoile ho bona’ng ha le bona Johanne a ntse
a rera? Ana le ne le tsoile ’me le bona monna ea apereng kobo
e tšoeu, le joalo, kapa—kapa likobo tse bonolo?” Ho re, “Bao ke
ba…ka matlung a likhosi. Ba epela bafu, ’me ba aka masea,
ba nyalisa bacha, le joalo, seo. Ha ba tsebe letho ka ho tsokotsa
sabole e maphako-mabeli.”
37 Ho re, “Ana le ne le tsoile ho bona’ng, lehlaka le tsukutloang
ke moea ofe, motho oa mofuta, ea thaotoang ke sehlopha ka
chelete e ngata a ntoo tšethemela ho enoa athe o tlameha ho
kenela pitso ea Morena? E seng Johanne! Motho a ka mo sotha
letsoho, ho re, ‘Re tla u nyehela ho feta ha u ka hana Sena oa
nka sena’? E seng Johanne!” O itse, “Athe le ne le tsoile ho
bona’ng ke hona, moporofeta?” A re, “Ke re ho lōna, ‘ea fetisang
le moporofeta.’ ’Me ha le ka e amohela, enoa ke ea boletsoeng
ke moporofeta ea itseng, ‘Bonang, Ke roma lenqosa la Ka pel’a
sefahleho sa Ka, le tlang ho hleka tsela.’” ’Me e ne e le Malakia
3, o e entse teng.
38 Barutuoa ba Mo botsitse tsatsi leng, ho itsoe, “Hore’ng
Bangoli ba re Eliase o tšoanela ho tla pele?” Jesu a re, “O se a
tlile athe ha le a tseba,” ba utloisisitse hobane e ne e le Johanne
Mokolobetsi. Bakhethoa bao ba baapostola ba sitiloe ho mo
lemoha. Hoba eo e ne e le Elia.

39 Joale shebang. Le a tseba, e—e ho Khutla ha Morena e tla ba
ho khutla ka sephiri. O itse, “Ba babeli ba tla ba liphateng, ’me
Ke tla nka e mong ke siea e mong,” tulong eo e tla be e le nakong
ea—ea bosiu. “Ba babeli masimong, Ke tla nka e mong ke tlohele
e mong.”
40 Le a tseba, ho nyamela batho ba bangata haholo ka letsatsi,
bophareng ba lefatše, ha ba tsebjoe ke mang. Le leng la matsatsi
ana batho ba ka re, “Be, u bua ka matšoenyeho, a re khaolelitse
joale? Ke itse Kereke e ne e tla falla pele ho matšoenyeho.” Ha
ba lemohe le ho utloisisa hobane Hloibilo e ka hlaha ba sa tseba
letho ka eona; ke ho falla ha Kereke ka sephiri.
41 ’Me, le nahane, batho ba tla tsoelapele hantle ba ntse ba rera,
ba ipolela ’me ba lumela hore ba ntse ba pholosoa, ba ekeletsa
kerekeng, le ho haha likereke, le ho tsoella joalokaha matsatsing
a Nohe, le joalo, athe ha ba tsebe; athe Hloibilo e fetile, “e
le hlahetse athe ha le a tseba.” Ho nyamela makholo a batho
lefatšeng ’me batho ha ba tsebe moo ba ileng teng, ha ba tsebe
letho ka bona; motho o tlohile a e-ea nqa e ’ngoe, ha ba sa hlola
ba utloela ka bona hape. ’Me eo e ka ba Hloibilo.
42 Ke a le bolella, metsoalle, kahobane re le litho tsa kereke
feela, kapa ntho e kang eo, taba eo ha e bolele hakaalo ho
rōna. U mpe u itlame ka lihlomo tseo. U mpe u tšoare Lentsoe
lohle la Molimo le ho itšoarella ka Lona, le ho tlohela boipontši
bona ba Hollywood tikolohong ena. E kene hantle kerekeng,
’me ke lihlong. Empa Hollywood e a khanya, e bonesa leseli
le fahlang feela, ’me kajeno kereke e ntse e leka ho ipapisa
le Hollywood. Kreste ha a kahar’a Hollywood. Kreste o ka ho
motho ka bomong. Hollywood e a khanya kapa…Hollywood e
a fahla, athe Evangeli e khanya ka boikokobetso. Molimo ha o a
aha linqalong tse khōlō tsena tse khabileng le ka nyee ena eohle
eo re e bonang. O tla ka boikokobetso, ka sebopeho sa bonolo le
mosa, ho feta mohoalotso hantle feela.
43 ’Me haeba u tseba Lentsoe, u tla Le bona. Ea nang le leihlo,
ho utloa, “a utloe seo Moea o se bolellang likereke,” le a bona
joale, joale kajeno, e pakiloe.
44 O ile a Itsebisa balumeli letsatsing leo ka tšoanelo, bao ba
neng ba e shebeletse. Shebang Petrose le Andrease. Shebang
Nathanaele, ha ho potso mohopolong oa hae. Shebang mosali
selibeng, ho ne ho se potso ho eona.
45 Empa Bafarisi bana, matsatsi a ’maloa pele e leng moo
mohlolitherō oa rōna o fihleloang teng kajeno, ba Mo bone a etsa
seo, ’me ba Mo bitsitse “Belsebule, liabolosi.” Mesebetsi e neng e
entsoe. Ba ne ba tšoanela ho araba phutheho ea bona, ba ka etsa
ho le hong feela e leng ho e bitsolla “moea o mobe.” Belsebule e
ne e liabolosi, ntho e kang bonohe kapa ho hong. Mang le mang
o tseba bonohe e le ba liabolosi. ’Me ba ne ba bapisa, mohlang
oo E ne e le Lentsoe le tsebileng lekunutu la pelō ’me ho—le ho

paka hobane E ne e le Moporofeta eo ea neng a tla hlahisetsoa
rōna letsatsing lena, Molopolli-Moporofeta; ’me hoba A etse seo,
kereke ea letsatsi leo eMo bitsitse “Belsebule.”
46 Na le bona seo ba neng ba le sona? O itse, “Le lifofu, tse
eteletseng lifofu pele.” Ha ba kene, ’me ha ba lumelle ba katlas’a
bona ho kena.
47 Seo re batlang ho se etsa kajeno ke ho fumana ’Nete. Re
tlameha ho tseba ’Nete. Na esale Eéna? Na O teng mona ho
phethisa seo A tšepisitseng ho se phethisa? Batlisisang Mangolo
le bone seo A tlamehang ho se etsa kajeno.
48 Ke ka lebaka leo John Wesley…kapa Martin Luther a
sitiloeng ho khemisana le molaetsa oa Wesley; ba kile ba o
hlophisa, e tsamaile bohole boo feela. Ha ntoo latela Luther, a
e-tsoa kerekeng ea Katolike, ’me eéna bao…O ne a hlakane
hlooho, nqa ho bona; empa a tšoere molaetsa oa tokafatso ka
tumelo, hoba E ne e le Lentsoe la Molimo, tšepiso. Eaba bao,
ka mora lefu la hae, ba hlophisa mokhatlo oa Luther. Eaba ho
etsahala’ng, ntho eohle ea boela ea hoama.
49 ’Me ho latéla Lengolo eka khona ho hlahe mongoaha o mong
oa kereke, ’me, hoba o etse joalo, ho hlahile Mongoaha oa Kereke
ea Filadelfia, John Wesley. ’Me ha etsahala’ng, ea ’na ea kekella
nqa bophirima ka linako tsohle. ’Me hoba e etsahale, ha hlaha
mongoaha oa kereke, ’me ho hlahile John Wesley, empa Luther a
sitoa ho o amohela kaha ba ne ba hlophisitsoe tokafatsong. Ha a
khona ho amohela khalaletso.
50 Eitse hobane ma-Wesleyan a hlophise ka mokhoa oa bona,
’me makalana a foforeha, taba e entsoeng, ha latéla molaetsa
oa Pentekosta oa khutlisetso ea lineo; ha ho mang oa bona ea
khonneng sisinyeha, ke ha ba se ba hlophisitsoe.
51 Joale karolo ea eona e haulang ke ena, Mapentekosta a
hlophisitsoe hakana.
52 Shebang letsatsi leo re phelang ho lona, se baletsoeng letsatsi
lena. Re hokae? Re nyolohetse holimō. Topallo ea Mollo e a tloha,
’me bana ba Iseraele ba thakhohile le Topallo ea Mollo ho seng
joalo ba khutletse morao Egepeta. Re tlameha ho thakhoha le
Lentsoe ’moho.
53 ’Me kajeno re ba bohlasoa hakaale, kereke e ipapisa le lefatše
hakaale e ba monyemo, ’me mehopolo ea bona e shobiloe ke
thelebishene hakaale, le We Love Sucy le lintho tse ling tsena
tsa khale, le ho lula hae. Hoo ho supa moo lipelō tsa batho li leng
teng. ’Me u ka ba bolella hoba lintho tsena li phoso, ’me ba u nka
u hlakane. Ke eng? “Ba ratang menate ho feta ho rata Molimo.”
Le a bona?
54 Oh, monyaka o moholohali oo ke o tsebang, ke ho rapela
hofihlela ke ipona ke kene Boteng ba Molimo, le ho e lemoha.
Ke hopola oo e tlameha ho ba monyaka ho Kereke, ke Boteng

ba Moea o Halalelang; ho bona Molimo o entseng tšepiso o eme
har’a rōna, ho utloa Boteng ba Oona le ho bona Lentsoe la Oona,
le ho Le bona le netefalitsoe. E tlameha ho hlahisa tumelo, e
tsamaisang liritsa, lifofu li bone, litholo li utloe, limumu li bue.
55 Nkile ka ema Afrika Boroa, ke tšoere batho ba likete tse
batlang li etsa makholo a mabeli lekoteng la mojaho la Durban,
enereha ba bona ntho e hlaha hang joalo, hoba ba e hlalosetsoe,
ka tšobotsi e bobebe feela; enereha ba bona ntho e le ’ngoe e
etsahala, e senoloa, eaba ho folisoa batho ba likete tsemashome a
mabeli a metso e mehlano hang. Ba phahlela meroalo e supileng
ea vene, literaka tse bolelele bo qalang mona, tsa mabili a
tšeletseng le a leshome le metso e robeli joalo, ’me li phahletsoe
melangoana ea bakuli le lintho. Bahetene, ba sa tsebe letsoho le
letona le le letšehali.
56 ’Me letsatsi le latelang, Mongh. Sidney Smith, ramotse oa
Durban, a letsa a re, “Atamela sefesetere sa hao, nqa ea Leoatle
la India, u bone seo u e-song ho se bone.” ’Me e le sepolesa
se felehetsang meroalo ea divene tseo tse khōlō tse supileng, li
setsoe morao ke makholo a batho, letsatsi pele ba ne ba lutse
lisetrechareng le lik’hoto le mapara a bona, ba ntse ba bina,
“Lumela feela, tsohle li a khoneha.” Veke pele, mono, ho ne ho
kupa ntoa ea bana ba thari, ntoa ea batala. ’Me e le bao ba
hoanta, sephaka ka sephaka, letsoho ka letsoho.
57 Hobaneng? Ba lemohile Molimo oa Leholimō a hlahile pel’a
bona ka sebopeho sa Lentsoe la Oona. ’Me rōna Maamerika a
bohlalefi re a lula. Ba tla ema Letsatsing la Kahlolo ba tsoe
moloko ona, ka seo re se boneng.
58 E nkhopotsa mosali Louisville, Kentucky, nakoana e
fetileng, a tšoere lesea, a likoloha levenkeleng la thepa ea khale.
’Me a etsa linthoana, ho leka ho le lemosa, eaba lesea le hobotse
mahlo feela. ’Me qetellong a phahamisa tleloko, ntho efe e ka
hulang maikutlo a mothoana oa lilemo tseo. ’Me a tsokotsa
tleloko, ’me mothoana eo a rotole mahlo feela kapele. ’Me a qala
a lla, a kolumela, ’me batho ba bang ba tla mo thusa. A re, “Oh,
che, ho ke ke ha ba joalo! Ho ke ke ha ba joalo!”

Ho re, “Molato ke ofe?”

Ho re, “Ngaka e tlalehile lesea le ntlafetse.”

Ho re, “Molato oa lesea ke ofe, leleiti?”
59 Ho re, “Be, le hlasetsoe likhoeli tse ka bang tšelela tse
fetileng, le itulela feela le rototse mahlo. Ho sa tsotelehe eng, e
tlamehang ho hula maikutlo a lesea leo, ha le huloe maikutlo, le
hobaletse pele feela. Ngaka e mpoleletse e hopotse le ntlafetse.
’Me ke le theoletse mona, ho thonaka libapalisi tse tlamehang
ho hula maikutlo a ngoana eo, ’me ha e khone. O sa lula a
pompetse feela.”

60 Le kereke e-ba joalo! Molimo o tsokolitse tšepiso e ’ngoe le
e ’ngoe ka Bibeleng, ka pel’a bona. Le joale re lutse re tonne
mahlo, re shebile. “Eng? Mpontše pontšo, na u tla etsa?” Athe e
tsoeletse ka linako tsohle, mathokong a rōna. Ho hlahisa Boteng
ba Molimo, bo tlameha ho re khantšetsa. Molimo ha o etsa
tšepiso, O tšehetsa tšepiso eo. E, monghali.
61 Hoba Jesu a pake pontšo ea Hae eaMessia hakaale, hore E ne
e le Messia eo, har’a tseo tsohle, “Re bontše pontšo.” Le a bona,
ha ba ka ba lemoha, ba ne ba pompaletse ka pel’a bona feela. Ka
ho bona ho sa aha letho ho lumela.
62 “Uena,” ’mé oa ka oa khale oa boroa o ne a re, “ha u ke u
monyamali ho rapa, hoba ho se letho mono.”
63 Le joale ha ba Mo lemoha, ba foufalitsoe hakaale ke
lihlomathiso tsa bona le—le—le lintho tse joalo, tseo ba li
kakatletseng tsa letsatsi leo. Ha ba tseba Mangolo a tšepiso,
hobane lihlomathiso li ne li e khurumelitse. Lihlomathiso tsa
bona le mekhoa ea letsatsi leo li ne li khurumelitse tšepiso ea
Lengolo. Holane ba rutiloe ho ea ka Lengolo, ha thoe eo e ne e le
pontšo e tlamehang ho sala Messia morao!
64 Ba bakae ba lumelang A fihla ka pontšo ea Hae e lōketseng?
[Phutheho e re, “Amen.”—Mohl.] Ehlile, O entse, O fihla ho ea
ka tšepiso. Empa ba ne ba rutuoe sehlomathiso, “Re lumela
sena, ’me re lumela sane. Kaofela ha bona ba lumela ho Molimo.
Kaofela ha bona…”
65 Kajeno, rōna Maamerika, haholo, re ikhopola re tla leballoa
kaha re haha likereke tse khōlō, re ruile balisa ba khabane le
lintho. Le hopole, holane ho le joalo, Molimo ha o na tōka haeba
O re kenya joalo; hoba, Kaine le Abele, barapeli ba pele ba babeli
kantle ho Edene, ba hahetse Morena aletare, bobeli ba entse
sehlabelo, bobeli ba nyehetse lineo, bobeli ba rapetse, empa e
mong o ne a lōkile athe e mong a fositse. Lemohang, re tšoanela
ho fumana ’Nete, ’me ’Nete ke Lentsoe laMolimo, kamehla. Joale
ho a tšoana le kajeno, batho ba foufala hakana. Ba re…

Ke re, “Na u—na u Mokreste?”
66 “Oh, ke setho sa ho-itseng-ho-itseng.” Le a bona, ha e amane
le eona ka letho. Ha ke a koetla letho khahlano le eona, empa ha
se seo ke lekang ho le bolella sona. E-ba setho sa kereke efe ea
boithatelo ba hao. Letšoao la hao ha le etse phapang ea letho.
67 Ke ne ke phethela molisa hoseng hona. Holimō Colorado ke
ne ke thiba makhomo, le lintho tse joalo. Ke ntoo lula mono,
moomo o fapane le qhana, joalo. ’Me Setlamo sa Troublesome
River Hereford se fulisa Phuleng ea Troublesome River. Ha u
fihla holimō qhooeng ea phula, u fumana lekala la bochabela
le lekala la bophirimela. Makhomo ohle a tsoang holimō mona,
a Setlamo, a fulisa lekaleng la bophirima; ’me—’me sehlopha sa
heso, se fulisa lekaleng la bochabela. Ba boetse ba tlamme terata

ho thiba makhomo ho tlolela setšeng sa poraefete, le holimō
lithabeng mohla lehlabula.
68 Re ntoo phuthamakhomo, amatšoao amane kapa amahlano
a fapaneng, matšoao a robeli kapa a leshome a fapaneng, holim’a
noka, re phuthemakhomo a rōna ka sehla sa selemo, ho a nyollela
mono. Ebe ke lutse mono, moomo oa ka o fapane holim’a lenaka
la qhana, hoba re phuthe makhomo ohle, a tlapisitsoe matšoao
ohle le ntho eohle, ho a nyollela makhulong hape.
69 ’Me moetapele a eme mono. A li bale ha li feta. ’Me ka bona
matšoao a mefuta eohle. Mongh. Grimes a tšoere e—e—e Tšiea
ea Taemane, ’me holim’a rōna feela e le Mehlala ea Kalakunu,
la rōna e le Sekafole Malikotoana, mono ha feta matšoao a
fapaneng. Empa e—e moetapele ha a shebe letšoao. O sheba
lemao la mali tsebeng. Ho se letho le ka tlolelang makhulong
ao, ho baballa lesika la setlamo, ho baballa lesika la makhomo a
peō, ho se letho ho tlolela mono haese Hereford ea lesikapeō. E
tšoanela ho qhoaeloa lemao tsebeng, kotsoana eamali.
70 Ho tla ba joalo Kahlolong. A ke ke a mpotsa haeba ke ne
ke le e—e Methodise, Baptise, Presbeteriene. Letšoao lee ke le
qhoaetseng le ke ke la bolela letho ho Eéna. Ha ho letho haese ba
batsoaloa-labobeli, Mokreste motsoaloa ka Mali oa Mali a Jesu
Kreste, ke sona se tlang ho kena. Ha ho letho le katlasana le tlang
ho kena. Joale re batla ho hopola, ho hopola seo.
71 Joale, ha A sa lemohuoe, matla a Hae ka-…kamehla ha a
senoloe, haeba A sa lemohuoe. Ho sa tsotelehe Molimo o eme o le
teng hakae, u tlameha ho e lumela. Ke phetho.
72 Joaloka mosali oa phallo ea mali. Batho bao bohle ba fetang,
’me bohle bao ba eme, ho ntse ho thoe, “Rabbi ke eane. Ke
Mothaka ea ipitsang Moporofeta. Ke lona lehlanya lena,” le
tsohle tse joalo.
73 Empa ha etsahala’ng? Mosajana enoa o ne a tšoeroe ke phallo
eamali, ’me a utloetse ka Eéna. ’Me hoba a fihle tlasemane, ho sa
tsotelehe seo mang a se buileng, o lemohile hoba E ne e le Mang.
’Me o itse, “Ha nka ama seaparo saHae feela!” Le a bona?
74 ’Me ha tumelo eo ea makhonthe, ho Molimo, e fetoha ntho e
tiileng ho eéna, e lokolotse eng? E lokolotse matla a Hae ho mo
folisa. E ile ea Mo ama hakaale, A retoloha a ’molella bothata
ba hae, ho re, “Tumelo ea hao e u pholositse.” Ho entsoe keng?
Tumelo!
75 Ba bang ba emeng ekaba ba ne ba kula ho mo feta, empa,
le a bona, o lemohile Boteng ba Hae. A tseba e ne e le monyetla
oa hae oo.
76 Holane bosiung bona re ne re ka e sebetsa joalo, lōna batho!
Hola ra lemoha hore O a re hlahela likōpanong tsena, ka morero
o le mong, oo, ho lokolla litakatso tsa rōna tseo re nang le tsona
ka Eéna, ho rōna. Empa re tlameha ho lemoha Boteng ba Hae.

’Me joale kamoo u lemohang Boteng ba Hae, keha Lentsoe la
tšepiso eamongoaha ona le bonahatsoa, e seng Lentsoe la tšepiso
ea mongoaha oa Moshe, kapa ofe oa mengoaha e meng, tšepiso
ea Lentsoe ea mongoaha ona!
77 Joale re Mo fumana a ile a tsoelapele hantle. ’Me Jairuse,
mothoana ea holimō mono a shoetsoe ke morali, eéna, o ne a
lumetse seo A se buileng e le ’Nete. Joale hopolang, e ne e le
moprista, ’me a thibetsoe, hoba ho builoe ka thata, “mang le
mang ea iteanyang le Eéna o tla lelekoa sinagogeng.” Be, leha
a lelekoa kapa che, a khotsofetse hore Molimo o no o ahile ka
ho Kreste, ’me leo e le Lentsoe. ’Me seo se entse’ng? Se mo
lokolletse matla a tsoho a ahileng ka ho Eéna; amen, ho tlisa
ngoanana ea shoeleng, a robalitsoe kantle, kahobane o lemohile
Molimo o nong o ahile ka ho Kreste, ’me Boteng ba Hae bo kene
tlung ea hae.
78 Empa motseng moo A holetseng teng, matla ao a ntse a ahile
ka ho Eéna, motseng moo A holetseng teng, empa ha ba Mo
lemoha le kamohla. Boteng baHae, ho bona, ha bo a bolela letho;
ekaba lehlanya lamofuta. “Lintho tsena li kae? Ba reU etsa hore-
le-hore. Ha re U bone u li etsa mona.”
79 Na ha le e-so utloe taba eo? “Ekare ha…Lōna sehlopha sa
mapentekosta, le lōna batho, bao, le lumela pholiso eaKhalalelo?
Sekete-kete ke enoa kamona, nke ke u bone umo folisa.”
80 Ke eéna liabolosi eo oa khale, ea itseng, “Ha U le Mora
Molimo, laella majoe ana bohobe.”
81 Eéna liabolosi eo oa khale, mohla A koaheloang mahlo, ba
Mo bata hloohong ka molamu, le ho re, “Joale,” ba fapanyetsana
molamu, ho e mong, le ho re, “re bolelle ea U batileng, re tla
lumela ho Uena haeba U le Moporofeta.” Ha A etsa le ka mohla.
Ha se ramotlae oa mang. Yaa.
82 Eéna eo, mohla A leng sefapanong, ho itsoe, “Ha U le Mora
Molimo, theoha sefapanong ho paka hobane UMora Molimo.” A
ka be a khonne.
83 Ba Mo tlotlile ka hlompho e khōlōhali eo A kileng a e nehoa,
mono, ba mpa ba sa tsebe. Ba itse, “O pholositse ba bang; ha
A khone ho Ipholosa.” Holane A Ipholosa, A ka be a sa pholosa
ba bang. O Inehetse hore A pholose ba bang. Le a bona, ha ba
lemoha Boteng ba Molimo. Ke phetho.
84 Joale bo lokolla matla a ho folisa, le eng? Bo tla lokolla matla
a tutubollang mahlo a hao hoMo elelloa, kapa ho foufatsa mahlo
a hao ho se hlole u Mo elelloa le ka mohla. Se tutubollang mahlo
a e mong, se koala mahlo a mosalumele.
85 Empa, motseng, ba hlokile tšepo ho Eéna. Tlung ea Mofarisi,
o Mo memme ho theoha; ha Simone, Mofarisi, ho hlophisitsoe
selallo sa setonana, ’me Mofarisi a batlile ho ba pakela E se

Moporofeta oa letho. Eaba o lutse morao mane a ntse a tipa
ligalase le linoelo, ntlu e arubelitsoe kemenko eohle emonate.
86 ’Me Jesu o ne a kene a fetilemothapuoa ea hlatsoangmaoto, a
ntoo lula fatšemona. ’Me, tšila, letsuka la e—la thota leMo apere,
moo liphoofolo li hatileng tselaneng, le liaparo tsa Hae. Lebaka
la bona ho hlatsoa maoto matsatsing ao.
87 ’Me, le a bona, taba ea pele, ha u mengoa e—e lelapeng mono
Palestina, ba roala meqathatso eo, ntho ea pele e le ho hlatsoa
maoto, u ntoo fuoa nthoana; ho hata likapeiti tsa bona, limmete
tse khōlō tsa Persia le lintho, tse ntle.
88 Ntho e latélang ho etsoa, ba u tšelle oli letsohong. E
montsoe ho apolana e fihleloang holimō koana ho thaba, apole
ea rosa. Rosa ha e tlositsoe, e siea apole le liphafume tse
monate. ’Me bao—bao ba itšilila sefahleho hohle. ’Me mahlaseli
a hlamaletseng ao a letsatsi la Palestina a tšabeha, ’me, le a
bona, a etsa letsuka. ’Me—’me ha u etsa joalo, mong’a ntlu o fihla
monyako o ba akamolaleng a ba utloise ba amohetsoe.
89 Bahlatsoi bao ba tlohetse Jesu joang a feta, ba sa hlatsoa
maoto a Hae kapa—kapa—kapa ho Mo tšella oli ho Itlola, kapa
esita le ho Mo aka kamohelong?
90 Empa ha bo ho le seotsoa kantle seterateng. Barapeli bao
bohle ba se ba fihlile joale, sehlopha sohle ha se a Mo elelloa.
’Me mosajana ea mekhoa e hlephileng, a hloelisa, mohlomong ka
khoro, a Mo bona a lutse sa palesa ea lebota.
91 Le kajeno O joalo mahareng a sehlopha sa marapeli, palesa
ea lebota, a sa amoheloa, a sa batluoe. “Tšila, lithole, mohalaleli-
mothethehi,” ba E bitsa joalo, “mofuta oa e—e motho ea hlooho
e sa itekanelang; senohe, botsebi ba ho bala mohopolo,” kapa
lebitso le khopo la mofuta.
92 ’Me Jesu, ke tla e finyella metsotsong e ’maloa, ha thoe, “Bua
lentsoe khahlano le Mora motho, u tla e tšoareloa; empa mohla
Moea o Halalelang o tla etsa hona hoo, u ke ke oa tšoareloa
lentsoe le le leng le ka mohla.” Le a bona?
93 Empa mosajana eo o Mo bone a hloka ho sebeletsoa. ’Me a
titimela ka hare, a tloha a inkela lebokose la alabastere le tletse
oli. Ekaba o e rekile ka chelete ea bootsoa ba hae. Empa e ne e le
eng? Ekaba o nahanne, “Ke e—Ke Moporofeta. Empa ke hopola
mosali e mong ea itšoanelang le ’na, semelo se seng se tšoanang
le ’na; o ile a fuoa monyetla ’me o Mo lemohile, a ntoo tšoareloa.”
Holimōmono selibeng sa Sikare, re buile ka sonamaobane bosiu.
“’Me ha nka Mo fihlela feela, ke a Mo tseba na ke Mang, ke tla
Mo sebeletsa. Haeba ba bang, ha ke tsotelle seo ba se etsang. Ke
tlaMo sebeletsa. Ke tlaMo hlompha joalokaMora oaMolimo.”
94 A titimela ka hare. A fihla haufi le Eéna haholo, ’me a ikutloa
molato haholo. Moetsalibe oa makhonthe ea itlhonamelang o
ikutloa joalo Pontšeng ea Hae, molato!

95 ’Me likeleli tsa qala tsa rotha, a ntse a leka ho li khutlisa.
Eaba li rothela maotong a Hae. O ne a tla Mo tlotsa, empa likeleli
tsa rothela maotong a Hae. ’Me a qala a li phumula, ’me—’me a
lla, ’me—’me a li hlakola kamatsoho a hae. ’Me—’memaoto aHae
a hlekemantsoe ke lithole tse manneng; ’me—’me ha u batla ho e
lumela u tiile, ka letsuka la litselana tsa liphoofolo, bohle ba hata
tselana e le ’ngoe. ’Me ke moo, letsuka le Mo apere, o lutse mono,
le likeleli li rothela maotong a Hae, a ntse a leka ho li phumula.
’Me a sa tšoara toulu.
96 Botle ba mosali le hlompho ke life? Ke moriri oa hae. Ke ka
baka leo basali ba bangata kajeno le o kutang. Ho phoso. Eéna,
a tšoara moriri oa hae a qala a hlatsoa e…Maoto a Hae, le ho
a hlakola, moriri oa hae—oa hae o motle, ho Mo tlosa letsuka, a
ikarubetsa ka lona, ho jara sekhobo saHae. Oh, banna! Kemohla
u elelloang Ea ka pel’a sefahleho sa hao. Le a bona? Likhaitseli
tsa rōna li ka tšoanela ho ema ka hlooho ea bona, ho fumana
moriri o lekaneng ho etsa joalo. Eaba mono o Mo hlatsoa maoto,
’me a hlakola kamoriri oa hlooho ea hae, ’me aMo akamaoto.
97 Eaba Simone eo oa khale o eme motšeo koo, ho re, “Huh!
Huh!” Oh, ke ’mona a phatloha feela. A sa lemoha na Ke Mang.
Ho re, “Ke le boleletse E ne e se Moporofeta. Holane E ne e
le Moporofeta, O ne a tla lemoha mofuta oa mosali ea haufi
le Eéna.”
98 Jesu a se ke a sisinya le leoto feela. A mo shebella feela. ’Me
a tšohile.
99 Hoba A qete, a ntse a Mo sebeletsa, A shalima koo, ho re,
“Simone, Ke batla ho u bolella taba. Ke menngoe ke uena mona.
Ke tlisitsoe ke uenamona,” kamantsoe a mang, ho koetla lerumo
ka kobong. “U ne u batlile ho Nkhobosa. U batlile ho paka Ke
se seo Ke leng sona. ’Me uena, ha u ’Memile mona, u tlameha
u be u Ntlhatsoitse maoto, empa ha u a etsa. Ua tlameha ho
Mpha oli ho tlotsa hlooho ea Ka, empa ha ua etsa joalo. Ha u a
Nkaka kamohelong. Athe mosali enoa, ho tloha Ke fihlile mona,
o hlatsoitse maoto a Ka ka likeleli tsa hae, a ba a hlakola ka—ka
moriri oa hae, ha a ka a phetsa ho akamaoto a Ka esale Ke fihlile
mona. Ke na le taba khahlano le uena, Simone.”
100 Eaba O retolohela ho eéna. Ekare ke ’mona a eme mono,
mahlohali a hae amatle a lemabali, le sefahleho sa hae, se netiloe
ke mafura le—le lerole la tsela, holima sefahleho sa hae. ’Me o a
nahana, “Joale na ebe ke sitiloe? Na ke sitiloe?”
101 A re, “’Me Ke re ho eéna, tsa hae ‘libe tse ngata tsa hae, li
tšoaretsoe tsohle. Ikele ka khotso.’”
102 E ne e le eng? O ile a elelloa. A elelloa monyetla oa hae. Le
a bona? O e entse. A Mo sebeletsa. Bafarisi ha ba etsa joalo. O e
bone ’me a lemoha Boteng ba Hae, ’me bo entseng? Bo hlatsoitse.
Ba mo lokollela eng? Tšoarelo. Ho mo lokollela, tšoarelo ea libe
tsa hae. Bo boetse ba etsang? Bo lokolotse matla a Molimo, ho

supisa bomosalumele bao hoba E ne e le Moporofeta. O mo
tsebile na e ne e le mang. Bo boetse ba lokolla thabo le matla le
Bophelo Bosafeleng. Bo lokolotse seo.
103 Empa ea totomelitseng thakhisa e khōlō maotong a
thekothata ao, ha a ka a lemoha Boteng baMolimo ka ho Eéna. A
boetse a batlile haAmo etsetsamalepa a theko e tlase, boithabiso
ba mofuta.
104 Lefatše le batla seo, kajeno, e khahla-khahla ea boithabiso.
Ha le batle Evangeli. Ba batla ho nyakallisoa.
105 ’Me Pilato o itse, “Ke rata ha A ka nketsetsa mohlolo oa
mofuta, kapa ntho e kang eo. Mo nyolleleng koano.” Hantle ka
pel’a Sefahleho sa Molimo, le ho E latola, hobane (eng?) a kile a
thabela e—e mohopolo oa sechaba ho feta ho thabela monyetla
oa ho ema ka pel’a Sefahleho sa Molimo. Ha etsahala’ng? Mosali
o ile a tšoareloa, a ba a fuoa Bophelo Bosafeleng; athe eéna a
lahleheloa ke kelello ea hae ’me a hlanya, ’me a iphenetha ka ho
noela holimo koana Switserlane.
106 Joale, ela hloko, ho haptjoa ke mohopolo o tummeng hakaale
oa letsatsi leo, seo, “E ne e le Belsebule; E ne e le bolekisa-tumelo
feela; ho hlile ho se letho ka Eéna,” eéna, o ile a etsa’ng? O ile a e
tela, a tela monyetla oa hae ka pel’a Sefahleho sa Molimo. A ka
be a tšoaretsoe. O itse, “Ke na le matla ho U thakhisa. Ke na le
matla ho U lokolla.”
107 A re, “Ha u namatla a letho haese ha a etsoa hoNtate oa Ka.”
O tlamehile a be a tsebile, holane a tsebile Lengolo. Eéna, e beng
e le Mojuda, o tlamehile a be a tsebile taba eo. Empa, le a bona,
meetlo e ne e mo rutile kahosele. Ho a tšoana le kajeno. Holane a
rutiloe hantle feela! Hola monna eo a lumetse seo Mangolo a se
boletseng! Empamoetlo oa hae oamo khelosa eona.
108 Ho a tšoana le kajeno. Batho ba tla amohela Evangeli ea
’nete, mooMoea oHalalelang o kenang teng, ’mematla le khanya
ea Molimo li lokolla baetsalibe sebeng le ho ba loela, le ho ba
kolobeletsa ho Moea o Halalelang, le ho folisa bakuli, le ho
bontša lipontšo le meeka, ’me batho ba tlohe, ba re, “Ah! Joale
na u tseba seo kereke ea ka e se lumelang? ‘Ao ke masaoana’!”
Le a bona, u ntse u tela; u ntse u rekisa ka boholo ba hao. Esau
e mong!
109 Bongata bo fuoa monyetla oo kajeno, ho ema Potšeng ea
Hae joaloka bao mehleng eo. ’Me le joale, ka baka la mohopolo
o tummeng, ba E latolela. Ho ema Pontšeng ea Molimo! Ke
a ipotsa, motsoalle, bosiung bona, haeba rōna batho re leng
Bakreste, Pontšeng ea Hae, ’me re kula, haeba re sa latole
monyetla oa ho folisoa ka ho lumela ho Eéna feela? Rōna ba
itlalehang re lumela ho Eéna, ehlile ha re lemohe Sefahleho sa
Hae kannete, seo A tšepisitseng ho se etsa kajeno.
110 Ho netefatsoa ke tšepiso bakeng sa letsatsi, Jesu o
khalemetse moloko oo ka ho se lumele pontšo ea Hae ea Messia.

Re a e bona mona, O ne a ba khalema. HoMo bitsa Belsebule! Ba
ne ba batlile ha A etsa pontšo ea Moshe, mohlomong, ho phetla
Leoatle le Lefubelu. Ba batlile ha A etsa pontšo ea Davida, ho
hapa terone le ’muso. Empa ha ho Lengolo le Mo tlalehileng a
tla etsa hoo. E ne e tla ba Moporofeta. O tla tla, e le Khosi. E ne
e tla ba Moporofeta mohlang oo, ’me O entse pontšo eo Molimo o
Mo boletseng a tla e etsa matsatsing ao, ’me le joale ba batlile ha
A etsa pontšo e itseng e ba khahlileng. Le a bona?
111 Na ebe ha re a betsetsa mahlo pele haholo athe ntho eo e
pel’a rōna. Ke ipotsa hoba e ke ke ea tšoana na, re ka tšoha re
feta monyetla oa rōna mohoalotso na? Hopolang, lipapiso tsa
mehleng, lipapiso li ke ke tsa hloleha. Pontšo ea ho qetela, ho
latela Jesu, O itse, “Joaloka matsatsing a Sodoma, ho tla ba joalo
matsatsing a Mora motho,” e seng Mora Molimo joale, “mohla
Mora motho a senoloang.” Shebang malulo a eona mona kajeno!
Metsoalle, nka le bolella lintho mona tseo ke sa lōkelang ho le
bolella tsona, empa e ka le hlolla.
112 Ke batla ho le botsa potsoana re sa khefutsa, pele re
tsoelapele ka tšebeletso ena, metsotso e ’maloa feela. Ke ipotsa
na nka le botsa sena na.
113 Mang le o tseba lefatše, malulong, sohle se lutse ka tšoanelo
bakeng sa ho Khutla ha Hae. “Lithothomelo tsa lefatše libakeng
tse ngata; khoeli e tšoela mali a mafubelu, kapa volekano e
khubelu hohle, e a koaheloa,” joalokaha Jesu a boletse ho beha
pontšo eo leihlo matsatsing a qetelo; “leoatle le rorang, lipelō
tsa banna li emisoa ke tšabo, le nako tse bohloko, le khohlano
pakeng tsa lichaba.”
114 Shebang khopamiso e jang setsi kajeno! E shebeng kajeno,
keketseho ea lipheresente tse mashome a mane California, ea
litabane, lerato la tlhaho le se le ba lahlehetse.
115 Shebang mono…Shebang kajeno, kamoo batho ba
itulelang lapeng, athe ba ipitsa Bakreste, ba mamela litšoantši
tse kang Pat Boone, Elvis Presley, Ernie Ford, le bao ba binang
lifela ka Sontaha; le ho shebella lintho tseo, ba ba shebella ba
aka basali bao, le lintho kantle mane.
116 Athe, ha ho monna ea lōkelang ho aka mosali pele a mo
nyetse. Ke ho fapanya maro a matona le a matšehali. E ka bang
kae, e phoso. Ka setšoanelo ke ketso ea tona-tšali. Ha maro a
matona le a matšehali a amana, ke ketso ea tona-tšali. ’Me e
entsoe…Monna ea akang monna molomong, e ka mo hlatsisa,
kapa mosali ho mosali. Hobane’ng e fapane? Ke e—ke ketso ea
tona-tšali, ka setšoanelo. Ke hantle. Papiso ea Kreste ea akang
Monyaluoa oa Hae, le a bona. Ha u a tšoanela ho etsa joalo le
ka mohla.
117 Empa e shebeng kajeno, limovi tsena tsohle le lintho, ke
hlabahali e le ’ngoe ea ho akana le ho hamarelana. Ruri ke bofebe
ba phatlalatsa, hohle, ’me batho ba foufetse ha ba e bone. Hantle!

Ntho e ’ngoe le e ’ngoe e maemong a Sodoma, Bosodoma hohle,
joalokaha Bibele e boletse.
118 Lintho tse ngata hakaale, shebang matsatsing ana, seo A se
boletseng se tla hlaha! Shebang litšepiso tseo A li entseng, li ne
li tla hlaha letsatsing lena. Le ntoo e hlahloba, se tsoeletseng, le
ho bona moo re leng teng, le tla bona haeba A lutse Lentsoeng la
Hae kapa che.
119 Ba ne ba batlile ho bona pontšo ea Moshe, pontšo ea
Davida. Athe e ne e sa balloa mongoaha oa bona; e ne e
baletsoe mongoaha oa Moshe le mongoaha e meng eo. Tšepiso
ea mongoaha ona e tlameha ho etsahala. O ne a ba bontšitse ka
botlalo, Eéna, ka Lengolo, le ho ba memela ho batlisisa Lengolo,
ho bona letsatsi leo ba neng ba phela ho lona.
120 O etsa ntho e tšoanang hantle hona joale! Batlisisang
Lengolo, lōna ba lumelang Bibele. Ho tlameha ho etsahalang
hantle mona pele A Khutla?
121 Shebang lefatše, malulong; joale, leo ke lefatše. Shebang
kereke, moo e leng teng. Shebang moo e leng teng, “e a oa, fofo,
Laodisea, ho ntšetsa Lentsoe kantle.” Ntho eohle e metsoa ke
lekhotla le leholo la likereke, Lekhotla la Likereke tsa Lefatše,
le bopang letšoao la sebata; etsoe Bibele e le tlaleha le fosahetse,
le lintho tseo tsohle, empaMaprotestanta a khannela ho eona, ka
hlooho, ba sa tsebe Lengolo. Moetlo oa bona! Oh, ba batla e—e—
e—emonna eamatla, ’me ba tla fumana emong. Ba tla hlokomela
hore ba e fumane.
122 O ne a khonne, shebang, empa Jesu o ne a Itlalehile ka
tšoanelo hoba E ne e le Mang, le ho ba pakela hore E ne e le
Mang, mongoaheng oa Hae.
123 ’Me ho a tšoana le kajeno! Joale shebang, ha re hloaeng
malulo ao a Luka 17, “Joaloka matsatsing Sodoma.” Le shebe
lefatše, le shebe kereke, maemo a Bosodoma! Le shebe moo Lota
a neng a le teng; esita le banna bao ba lekile ho—lekile ho hatella
ba kenamonyako, ho finyellamangeloi ana, banna bana.
124 Lemohang, shebang mona. Ho na le…Shebang, Abrahama
o ne a le holim’a thaba. A se kahar’a Sodoma. Eo ke papiso.
125 Lihlopha tsa batho li tharō kamehla phuthehong ea
borapeli; balumeli, baipehi-balumeli, le bomosalumele. Borarō
boo kamehla! ’Me e ne e le bao; Mosodoma ea sa lumeleng ke eo,
moipehi-molumeli Lota, le Abrahama kereke eamokhethoa.
126 Joale, shebang baromuoa ba bona letsatsing leo. Ho theohile
baromuoa ba babeli ba rerela Sodoma. Ha ba etsa mehlolo ea
letho, haese ho ba otla ka bofofu feela. Thero ea Lentsoe e
etsa joalo.
127 Empa shebang mofuta oa mohlolo o entsoeng ke Lengeloi
lena le setseng le Abrahama. O ne a furaletse tente ka mokokotlo
oaHae. Le ho bolella Abrahama hobane lebitso la hae le fetotsoe;

ho mo rea “Abrahama” sebakeng sa Abrame. A ke ke a fumana
lesea pele lebitso la hae le fetotsoe, le Sara joalo. A ba bolella
hore lebitso la bona e ne e le mang. Lengeloi le ba boleletse taba
eo. ’Me O itse O tla etela Sara ho ka nako ea bophelo.

128 ’Me Sara a tšehisoa ke eona. Eareha Sara a tšeha…Monna
ea furaletseng ka mokokotlo oa Hae, Monna ea jang nama ea
namane, a noa lebese la khomo, a ja bohobe; Monna, liaparo tsa
Hae li tletse lerole, motsamai, e ne e le Molimo ka Sebele. ’Me
Abrahama o e eleletsoe kahobane A tsebile mehopolo e pelōng
ea Sara ka mora Hae. Ho re, “Sara o tšehile ke’ng ka ho eéna,
‘Lintho tsee li ka hlaha joang?’ Ana e teng taba e ka sitang
Molimo?” Le a bona? ’Me Sara a matha a e latola. A re, “E,
empa o e entse.” Joale, A ka be a tlositse bophelo ba Sara hantle
mono, ka ho se lumele ha hae, empa, le a bona, e ne e le karolo
ea Abrahama.

129 ’Me ho se lumele ha rōna ponahatsong e khōlō ea Oona
horeng ena; re karolo ea Kreste. O mpa feela, le a bona, re a—re
a, le a bona, tsa rōna…O—O tlameha ho e boloka.

130 Joale, lemohang, ha ho eso fihle nako nalaneng ea mongoaha
oa kereke…’Me ke tseba moithuti a le mong oa makoma eo ke
qoqang le eéna, ranalane. Ha eso etsahale le ka mohla. Nka kōpa
moithuti ofe oa Bibele ho mpolella monna a le mong ea kileng a
romelloamongoaha oa kereke, kerekeng ena ho tloha thakhisong
ea Kreste, tšebetso e eang ka lefatše lohle, eo lebitso la hae le
qetellang ka h-a-m, joaloka A-b-r-a-h-a-m, hofihlela letsatsing
lena. Sankey, Finney, Moody, Knox, Calvin; empa ke kae moo ho
hlahileng G-r-a-h-a-m pele, Billy Graham, moevangeli e moholo
kantle mono ’moho le mekha ea malumeli e leng Sodoama? Le
ka mohla. Oral Roberts oa sejoale ke eo kantle le Mapentekosta,
ntho e tšoanang. Na le tsebile taba eo?

131 Empa, h-a-m! Joale, G-r-a-h-a-m ke liletere tse tšeletseng
feela, empa A-b-r-a-h-a-m ke liletere tse supileng. Tšelela ke
palo ea motho, mokhatlo oa motho, mosebetsi oa motho; empa
A-b-r-a-h-a-m ke liletere tse supileng. Joale lemohang, kahar’a
Kereke e khethiloeng e ntšitsoeng, e seng mekha eo ea malumeli,
empaKereke e khethetsoeng ho ema kantle, e tlameha ho fumana
moromuoa, hape, matsatsing ana a qetelo.

132 Ho ntse ho etsahalang tlase mane? Ho ntse ho etsahalang
holimō mona? Le e bapise le seo Jesu a se buileng. Ha ho lekhetlo
nalanengmoo re kileng ra lula. Le ka tsona lipontšo tse neng li tla
etšoa! Na ha le lemohe, metsoalle, le ho lemoha hobaneMolimo o
theohetse kahar’a Evangeli, kahar’a batho ba Oona, ho Itsebisa?
Na ha le lemohe hora eo re phelang ho eona? Na re tsoile feela ra
opa liatla nakoana, ho letsa piano, le ho thotokisa sena, ’me—’me
ra sutha Lentsoeng, hofihlela re foufetse hakaalo ho eona? Ruri
ha re joalo. Ha re lemoheng hora eo re phelang ho eona.

133 Petrose, Nathane, kapa Nathanaele, ke rialo, le mosali, ba
e elelloa. Bao, ba—ba ile ba elelloa pontšo ea Hae, pontšo
ea Messia.
134 Tsona lintho tsena tseo ke li buang joale. Ea ntoo ba ho
mongoaha ona, Jesu o boletse…Joale shebang, O khutlela
morao joale, a ba bolella ka mongoaha. Molimo, mongoaheng
ofe, enereha O romela Molaetsa oa Oona, oo e neng e le Lentsoe
la Oona, le ho Le tsebisa mongoaha oo; batho ba o lumetseng, ho
bona ebile nako e khōlō; batho ba sa kang ba O lumela, ba kene
tšenyehong. Esale ho lutse joalo kamehla.
135 Joaloka matsatsing a Jesu, ntho e tšoanang. Le Mo shebe a sa
eme mona joale. O itse, “Joaloka matsatsing a Jonase, ho Jona;
hoba joaloka Jona ha a lutse mpeng ea hlapi e khōlō, matsatsi a
mararō le masiu, le Moramotho o tšoanetse joalo.”
136 O itse, “Moloko o khopo le o mofebi o tla batla pontšo.” Joale
na le tseba seo ke Mo nahanang a ne a se etsa? O ne a porofeta,
“Moloko o khopo le o mofebi.”
137 Ke a ipotsa haeba motho ofe ea kelello e pholileng a ka
hana hobane ha re phele molokong o fokolang le o mofebi,
mehleng ea dihomosekuale, khopamiso! ’Me sekhahla sa hlalo
Amerika se phahametse sa sechaba sefe lefatšeng. ’Me lefatše
lohle le hohlometse tšenyehong ea eona. A mararō holim’a a
mang le a mang a mane, mohlomong, a hlalane; ho potoloha,
lilemo tse leshome li phikolosa ntho eohle ea lenyalo. Le a
bona? E nahaneng! Hlalo, ho nyala hape le ho nyala hape, hlalo
le ho nyala hape. “Ba ne ba eja, enoa, ho nyala basali le ho
inehela lenyalo.” Shebang hora eo re phelang ho eona. Le kile la
hohlomela neng tšenyehong e kana?
138 “Moloko o khopo le o mofebi o tla batla pontšo, lemohang,
’me ba tla fuoa pontšo.” Eng? Moloko ona. “Hoba joalokaha Jona
a hlotse mpeng ea hlapi e khōlō, matsatsi a mararo le masiu,
Mora motho o tšoanela ho hlola maleng a lefatše matsatsi a
mararō le masiu.” Ke pontšo efe e tlang ho fuoa moloko o khopo
oo le o mofebi? Pontšo ea tsoho.
139 ’Me kajeno, ka morao ho lilemo tse likete tse peli, re sa
ntse re bona Jesu Kreste matleng a tsoho ea Hae, a eme har’a
rōna, ho etsa lintho tseo A li entseng mohlang oo le ho tšepisa
ho li etsa. “Moloko o khopo le o mofebi o tla batla pontšo,
kamehla ba batla ‘mpontše sena, ’me ha u ka etsa sena le ho
etsa sena.’ Ba tla e fumana, pontšo ea tsoho.” Ke Oa maobane,
kajeno, le kamehla; Lentsoe le bonahalitsoeng, le ahileng har’a
rōna. Kamoo re tlamehang ho leboha Molimo ka pontšo ea Oona
e khōlō!
140 Lemohang mono O boetse a lebisa taba e ’ngoe. O itse, “’Me
joalokaha mofumahali oa boroa a tla hlaha,” eo ke mofumahali
oa Sheba. Mamelang ka hloko joale.

Mofumahali oa boroa o tla ema kahlolong le moloko
ona, a o tsoe: hobane o ne a tlohe lipheletsong tsa lefatše
ho mamela bohlale ba Salomone; ’me, bonang, e moholo
ho Salomone o teng mona.

141 Lemohang, a re lebiseng ho eona, metsotso e ’maloa. O balile
Bibele eo re e balileng, ka Jona, ’me A bala ka Salomone. Joale,
mohla ho ne ho kena mongoaha oa Salomone, a e-na le…a
ōtliloe ka neo ea temoho eamoea. ’Me batho bohle, sechaba sohle,
ba e lumetse. Mang le mang a le pelō e ’ngoe le khopolo e ’ngoe.
Mang le mang o e lumetse.
142 Holane motho mang le mang, bosiung bona, holane Amerika
eohle, e ka sokolohela morao ho Molimo le ho lumela Molimo, ke
kholiso e khabane eo re e tšoereng, e ka ba botšabelo bohle ba
bomo le ntho eohle esele.
143 Ha ho mang ea neng a hlophana le Salomone. Ba mo tšaba
hoba e le monna ea fuoeng neo. ’Me batho ba lumetse ho eéna
hakaale, o ne a romiloe ke Molimo, ba ba ba mo hloma khosi
ea bona. Lichaba tsohle li ba tšaba; e seng ka lebaka la matla a
sesole sa bona, empa hobaMolimo o ne o e-na le bona.
144 ’Me hola sechaba sena se itlalehang Bokreste, hola sa khona
feela, bao bohle ’moho, ba khomarela neo e khōlō ena eo re e
fuoeng matsatsing ana a qetelo, Moea o Halalelang oa Molimo
holim’a Kereke. E seng molaoana. Moea oa Molimo! “Ha se ka
matla, kapa cheseho, empa ke kaMoea oaKa,” ho bolelaMolimo.
Moea o Halalelang, Jesu Kreste ka sebopeho sa Moea, holim’a
rōna, “oamaobane, kajeno, le kamehla,” ho etsisa Lentsoe lena le
phele seoAboletsengLe tla se etsa. Shebang ka kelohloko joale.
145 Oh, litaba tsa hasana lefatše bophara! Ba se na radio le
thelebishe, le lintho matsatsing ao, li ne li tsoa molomong ho ea
tsebeng. ’Me hamorao likarafane tse khōlō tsa tloha hole koana
li parola Lehoatata la Sahara, ke leeto la likhoeli tse tharo ho
parola ho tloha Palestine ho eamoo a phetseng teng. ’Me tumelo e
tla ka (eng?) kutlo, ho utloa Lentsoe la Molimo. Eaba o utloela ka
kōpano e khōlō ena ea bona ba e tšoereng holimō koana, enereha
karafane e tsoa nqa eo, a botse potso, “Na le lōna, le fetile har’a
Palestina?”

“E.”
“Oh, mabapi le taba eo teng?”

146 “Oh, e—e fetisa ntho efe! Ha u eso bone temoho e joalo ea
moea. ’Me o tšoana le molimo o lutseng mono. Molimo oa bona o
haelelitsoe ka homonna ea bitsoang Salomone.”
147 Be, “tumelo e tla ka kutlo.” Peloana ea mofumahatsana ea
qala ea lapela ho nyoloha le ho ea batlisisa ka eona. Le a bona, o
ne a reretsoe Bophelong.
148 Lemohang joale, ntho ea pele ho etsoa joale, e ne e le
mopagane, a tlameha ho lumelloa ke moprista oa hae, ho

tsamaea. Ekare ke ’mona a ea homoprista oa hae, le ho re, “Ntate
ea halalelang, ha ke utloa ba tšoere tsoseletso e khōlō holimō
mane ho la—la Palestina. Ke kōpa tumello ho ea iponela eona
ka mahlo.”
149 “Joale, ngoana ka, joale ha u batle ho itubakanya nthong
ea…Holim’a tsohle, ha re sebelisane le tsoseletso eo, ka hona
u—u ke ke oa ea. U a bona, ntho eo ke hlaba ea masoana feela.
Ha ho—ha ho letho ho eona. Batho bao ba itlaleha ba parotse
Leoatle le Lefubelu, ’me ba entse sena sohle, sane. Ha ho letho
ho eona. Holane ntho e joalo e etsahala, e ne e tla hlaha hantle
mona kerekeng ea rōna.” Re sa ntse re fumana bapagane.
150 Re mo fihlela a qala a lapa. A re, “Joale sheba,” a re, “ba
mpolella, ho re, ‘Molimo oa bona holimō mono o ahelelitsoe ka
ho motho, ’me bohlale ba hae bo fetisa ntho efe feela. Temoho ea
hae ea moea e a babatseha.’”

“Oh, ha ho letho ho eona.”

A re, “Empa nka—nka tšoha…”
151 “Be, sheba, u mofumahali, u ke ke oa ikamanya le sehlopha
sa batho ba joalo. Ke hore, u ke ke oa etsa seo. Sehlopha seo sa
batho, ba tsebjoa lefatše lohle e le mahlanya a borapeli. U ke ke
oa etsa hoo.”
152 Empa, le a bona, Molimo ha o qala o sebetsana le pelō
ea motho, ha ho letho le tlang ho e thibela. Monna, mosali,
bana, molisa, ha ho letho le sele le ka e thibang ha motho a
hlile a lapetse Molimo. Ba tla ea, le hona. Eaba o a itlhophisa,
ho itōkisa.
153 Be, o ne a tla re, “Be, ke tla u neha feela…Ke tla—ke tla
tlameha ho u khaola bolekaneng ba rōna.”
154 “Be, u ka hla ’na oa e etsa. Ke a ea, leha ho le joalo. Ke tla
iphumanela sena sohle, le ho bona.”
155 A bokeletse mangolo ohle a mennoeng a balile seo Jehova a
tlamehang ho ba sona, ka baporofeta ba Oona le seo a tlamehang
ho se etsa, kamoo Lentsoe la Molimo le tlang ho bonahatsa,
kamoo Le neng le tla tseba lintho tsena ha le emetsoe, le siriloe
ka nama eamotho, seo e neng e tla se etsa. ’Me o ne a balile lintho
tsena tsohle.

Eaba ke mo utloa a re, “Be, sheba, buka ea rōna e bolela
sena,” a rialo.
156 “E, sheba, ke…nkhonomoholo-holo-holo o ile a ema pel’a
liseto tsona tseo. O ile a ema a etsa merapelo, letsatsi ka morao
ho letsatsi. Ha ho a ka ha sisinyeha letho, molumaelo, kapa letho
le sele. ’Me ke khathetse, sebopeho sena sa khale se shoeleng.
Ke batla ho ea bona na Molimo o phelang o sa le teng.” Ke
bomalimabe ha re sa fumanemafumahali amang ao kajeno.

157 Eaba o itokisetsa ho tloha. Joale hoba a fihle lekhatheng lena
moo a tšoanelang ho ea, joale, hopolang, a thulana le mathata a
maholo. Ho se bobebe joaloka ho uena. Joale lemohang a tlameha
ho etsang na.
158 Ntho e ’ngoe eo ke e batlang ke ena, ha ke batle ho e siea. O
boletse sena, “Ke tla nyolohela moo, ’me ke tla inkela cheletana.
Ke tla inkela limpho tse ’maloa. ’Me haeba e le ’nete, ke tla e
tšehetsa. Haeba e se ’nete, ke tla khutlisa chelete ea ka.”
159 Mosali eo a ka ruta Mapentekosta. E, monghali. Ho tšehetsa
lintho kantle mane tse tšehang li soma pholiso ea Khalalelo,
athe le tšehetsa mananeo a radio sebakeng sa kereke ea lōna, ke
hantle, le ho tšeha le ho soma ka tsona lintho tseo le li lumelang.
160 Empa o itse, “Ke tla e nka. ’Me ha e sa lōka, nka e khutlisa.”
161 Joale le hopole, ka leruo lena lohle mono, holim’a likamele
tsena. ’Me joale le hopole, maquloana a bakalli ba Ishmaele e ne
e bakhothotsi ba lehoatata, ba le teng kantle mane. Ho ka ba
bobebe hakakang ho bona ho oela—oela phofu ena, ’me, khele,
ba bolaee maqhalaha a ’maloa ao a nang le eéna, ba hape chelete
ba nyamele.
162 Empa ntho e teng ka eona, ha u hlile u ikemiselitse, ’me
Molimo o ntse o Itšenola, u ikemiselitse ho bona Kreste, ha ho
kotsi e larang ka pel’a hao. Ebile ha u e tsotelle! Ngaka e u tlaleha
u tla shoa, ebile ha u e nkele hloohong. Ha o hatella ka matla, u
tseba ntho e le teng mono.
163 Ntho e tlase pelōng ea hae, e tukang, tumelo ho Molimo
ona! [Sekheo lebanteng—Mohl.]…leeto la likhoeli tse tharō
Lehoatateng la Sahara. Hase kahar’a Cadillac e laolang moea.
Che, che. O qetile likhoeli tse tharō a parola Lehoatata la
Sahara, mohlomong ba tsamaea bosiu, a ntse a bala meqolo,
liqanthaneng motšehare, a ba a fihla.
164 Joale, ha ho makatse Jesu a ’moletse a tla ema matsatsing
a qetelo ’me a ahlole moloko ona, hoba ba bang ba bona ha ba
parole le seterata; ’me e moholo ho Salomone o teng mona, Moea
o Halalelang ka Seqo. Le a bona? Ha ho makatse a tla hlaha
matsatsing a qetelo a ahlole moloko ona!
165 Shebang, qetellong a fihla. Ha a fihla joaloka batho ba
bangata, batho ba bang ba etela kōpano e mohlolo. O tlile a
nka likamele tsa hae, a tsoa a kena lebaleng la setša, a thakhisa
litente tsa hae, ’me a tla lulamono hofihlela a khotsoe.
166 Batho ba bangata ba tla tla, ba lule metsotso e ka bang
mehlano, mohlomong e mashome a mabeli le metso e mehlano.
Ka potlako ha moevangeli kapa motho e mong a bua ntho e
khahlano le seo a—a hopolang sehlomathiso sa hae se se bua,
kapa tšali, sehlomathiso sa tona, ba se ba tsoa. Le a bona, le
mekhoa ha e eo. Ha ho makatse a tla ahlola moloko ona; o tlile
ho lula hofihlela a khotsoe.

167 Ke nahana tšebeletso ea pele hoseng hoo, literompeta tsohle
tsa butšoeloa, Molisa Salomone a tsoa. Ekaba o ne a lutse morao
ka motšeo. A re, “Joale ke tla iponela e le ’na. Ke a tseba hore ke
seo Jehova a tlamehang ho ba sona. Motho a ka etsa maipolelo,
empa ke tla fumana.” Eaba o lula mono letsatsing leo a shebella,
a bona e mong le e mong ea nyolohelang kalaneng. A bona
temoho eo ea moea e phethahetse.
168 Qetellong, ha re re ha bitsoa setlankana sa hae sa thapelo, ho
ka tšoha ho se joalo, empa nako ea hae ho ema pel’a Salomone ea
fihla. ’MeBibele e boletse, ha thoe, “Ha a tla ema pel’a Salomone,
Molimo oa tsebisa Salomone makunutu ohle a hae. Ha ho a ka
ha patoa letho.” Eabamohlolo o etsoa ho eéna.
169 A sokolohela ho letšoele, a re, “Tsohle tseo ke li utloileng ke
’nete, li khōlo le ho feta kamoo ke utloileng.” Le a bona? Oh, ha
se hlole ho setse bophelo ka ho eéna, a hlothoa phefumoloho ea
hae, hobamona ho ememonna ea sa mo tsebang, moeti, o senotse
lintho tseo a batlileng ho li tseba.
170 Oh, Jesu eaba o eme mono, a le moholo ho Salomone hole!
E ne e le botlalo ba BoMolimo ka ’mele. E ne e le Mora Molimo
ea tsoetsoeng ke moroetsana. O ne a Mo apesitse, ’me Jehova ka
Seqo a bonahetse ka nama. ’Me mona O ne a eme ka botlalo,
’me ba ipoletse ba ke ke ba lumela ho Eéna, temoho ea moea e
fetisang ka boholo. Le a bona, E ne e le Salomone kopanya le
Davida, kōpanya le ba bang bohle ba le ka ho Eéna. Baporofeta
bohle ba lihetse likhala ka ho Eéna, emoholo ho Salomone.
171 ’Me esitile le letsatsing leo, O itse, “Ekareha le bua mantsoe
khahlano le ’Na, Ke tla le tšoarela. Empa Moea o Halalelang
mohla a tlileng, e tla fetisa sena sa joale ka boholo, le tsuo e
fetisang.”
172 ’Me re eme mona kajeno re bona ona Molimo oo o etsa ntho
e tšoanang! Ke lumela a tla hlaha ka Letsatsi la Kahlolo ’me a
ahlole moloko ona, hoba o kile a baka ’me a lumela molaetsa oo
Salomone a o rerileng, ’me o lumetse Molimo. O bone ntho ea
mannete.
173 Le a tseba, bothata ba kajeno, batho ba teng, batho ba
bangata, batho e leng litho ’me ba kena kereke feela ’me ba
tšoere sehlomathiso. Le a bona, ba bone mafosisa a mangata
feela, liemahale tse ngata feela, le meaho e mengata e meholo
e metle. ’Me—’me, rōna, re se—re se khelohele sefitahlohoana sa
mofuta. Le a bona, Molimo ha o ahe meahong e meholo; O aha
pelōng ea hao. Le a bona, Molimo ha o ahe thutong ea bohlalefi;
O hole le eona. O ahile ka bokokobetso, ka pelōng ea hao.
174 O ahile Lentsoeng la Oona, ’me Lentsoe la Oona le kena
pelōng ea hao le a Ipuella, le ho tumisa. O toloka Lentsoe la Oona
ka Sebele ka uena. O ntse a leka ho fumana motho eo O ka mo
tšoarang, ho supa hobane E sa le Molimo. Le a bona? ’Me O teng,
O tla etsa seo hola A ka fumana motho eo A ka buang le eéna.

Ha A ka fumana mosali e mong oa phallo ea mali, O ka bua ntho
e tšoanang. O sa ntse a ka etsa ntho e tšoanang, ho tsebisa, ho
tumisa. Re ka pel’a Sefahleho saMolimo, ha re E lemohe.
175 E nkhopotsa pale e nyenyane. Ekaba nkile ka le phethela
eona hang, ha ke tsebe. E ka tšoaneleha joale hantle. Joalokaha
le tseba bohle, ke—ke tšoma letšolo le leholo. ’Me eaba ke etetse
holimō merung e leboea, ke ne ke tloaetse ho nyolohela teng ho
tsoma, ka linako tsohle. ’Me holimō mono ke e-na le motsoalle
ea bitsoang Bert Call. E ne e le setsomi se khabane, e batla e le
halofo Leindia. O sa hloke ho itšoenya ka eéna, a ke ke a lahleha
le ka mohla. ’Me re hlile re utloana, empa e le monna ea khopo ka
ho fetisisa, pelōng, eo nkileng ka ’mona. A se na botho ho hang. A
tloaetse ho thunya malinyane a khama, ao ke masea a likhama, e
le ho nkhopisa feela. ’Me o ne a re, “Oh, lōna bareri lipelō tsa lōna
li a tetama. Billy, u ka ba setsomi se khabane hola u se moreri.”
Ho re, “Pelō ea ho e tetema haholo.”

Ka re, “Bert, hoo ha se ho tetema pelō.”
176 Joale, ho itōketse ho thunya lelinyane ha molao o rialo.
Abrahama o hlabile namane a e fepa Molimo. Ha se boholo ba
eona kapa bong ba eona.
177 Empa ke ho khohlahala ka eona, o ne a thunya malinyane a
ntoo tšeha, a iqabole ho ntlhabehisa. Be, joale, o—o entse seo.
178 Eaba ke nyolohela mono selemo se seng. ’Me o ne a iqapetse
phala ho e butšoela, e etsisa lelinyane, sello sa eona, le a tseba,
ho mama oa eona. ’Me eaba o re, “Hei, Billy, pele re qala hoseng
hona,” ho re, “ke batla ho u bontša ntho eo ke e tšoereng.” ’Me a
mpontša eona.

Ka re, “Bert, u ke ke oa sebelisa ntho e kang eo.”
179 A re, “Oh, tloha mona.” ’Me mahlo a mothaka eo eka a
mokholutsoane feela, basali ba bang bana ba leka ho ferefa
mahlo a bona joalo, le a tseba joang, ka tsela eo. Le a tseba,
a ncheba, ka mahlo ao a kang a mokholutsoane, leihlo, a ne
a ntšosa.

’Me—’me ka re, “Bert, se etse joalo.”
A re, “Oh, lōna bareri ba lipelō li tetemang!”

180 Ka hona re—re ne re…Ke ne ke batlile ke seloa lekhatheng
leo. ’Me mehatlana-tšoeu eo ea leboea…Khama ea lōna ea
moulu mona, e ka u atamela, empa e seng le leng la mathaka ao.
Nako tsohle ha e thunngoa, ke e…Lebua kaHoudini oa ’malehi,
ke moshaqane, ho tsona. Ho ne ho phirimile esale li thungoa.
’Me likhama tseo keha li ipatile, li fula bosiu tlasa ngoeli, ’me li
botha letšehare. Ra nyolohela tsela eohle ho fihla koana Jefferson
Notch ea khale, ho fihla holimō koana Mount Washington. Ho
letse, fatše ho batla ho letse lehloa la li-inchi tse tšeletseng, boso
bo botle ho sala mehlala morao; ho sa bonahale le mohlala o
le mong.

A re, “U nahana’ng, Billy?”
181 Ka re, “Le li tšositse kaofela mona, ka limachinikane tseo tsa
khale tseo u li thunyang.”
182 ’Me eaba re tsoelapele. ’Me ka mora nakoana, ha e batlile
ho ba hora ea leshome le motso o le mong. Esale re nkile e—e
nthoana eo ea libotloloana tsa mocheso tse tletseng chokolete e
chesang. Haeba u tsoa kotsi, kapa ntho e itseng, ke sehlasimolli,
le semenchisi. Ka hona e batla e le hora ea leshome le motso o le
mong kapamashome amararō kamorao ho leshome le motso o le
mong, ke a kholoa, eaba re hlahella pontšeng e batlileng e lekana
le arena ena mona, kapa moaho ona, ho se lifate. Ea ka o tla lula
fatše, a tšetleha sethunya ka sefate, a sunya letšoho moraomona.
’Me ka hopola a khutla ho lata botlolo ea hae—ea hae ea themose.
Ka nahana, “Be, re tlil’o ja.”
183 Ka tloaelo re hloella qhooeng ea thaba ho ja, e mong a lebe
nq’a e ’ngoe le e mong ho e ’ngoe, re ntoo khutla. ’Me re tseba
tikoloho eo, hantle. Haeba re fumana khama, re e fanyeha feela,
’me re a tseba, re tlohe ho thusana ho li kenya. Ka hopola a tla
ea ja lijo tsa hae tsa motšehare, re arohane, hoba e ne e batla e le
holimō moeling oa moru. Ka hona ka…
184 A nanabela motšeo koo. Ka qala ka ntša botlolo ea ka ea
themose, ke lata chokolete ea ka, le ho qala ke e ’ntša joalo. Eaba
o hotolla phala e nyenyane eo mokotleng oa hae, ’me a e butšoela
haholo joalo. Le ho ncheba ka mahlo ao a kang a mokholutsoane
hape, a butšoela phala eo. ’Me ha a entse, feela bohole ba phaposi
ena, ha raoha khama e khōlō e tšehli.
185 Joale haeba likhaitseli tsa rōna li sa tsebe, khamahali ke
motsoetse oa khama. ’Me, le a bona, phalanyana eo e ne e le
lesea, ’me le lla, ’me khamahali ena ea raoha. ’Me hantle ha hora
e batlile e otla leshome le motso ea letsatsi, mang ea tsomang
likhama o tseba e le nako e mpe eo. Li bothile.
186 Ea raoha ea qamaka. Nka e bona ka ho hlaka feela. A hetla
morao ho ’na hape, a boela a butšoela. ’Me sebakeng sa—sa ho
matha, ea tsoela pooaneng hantle.
187 Joale, ha e a tloaeleha. Ha li etse joalo. Setsumi sefe se tseba
seo. ’Me ha ke li etse, ha li etse joalo. Empa ea tsoela mono hantle
e tsamaea. Hobaneng? E ne e le ’mé; leo e le lesea. E ne e le lona,
le a bona, ka ho eona e tsoetsoe e le ’mé, ’me lesea leo.
188 ’Me Bert a liha mahlo, a cheha hamore, a e theolela ho
mashotharo-noto-tšehela eo. ’Me e le lenepa bo. ’Me ka ’mona
a se tsepamisa tjena, ’me ka tseba a tlil’o phatlola pelō ea eona
e tšepehang maphakong a mabeli, ka lithollo tse lekholo le
mashome a robeli, likulo tsa mushrumu. ’Me ka nahana, “U ka
etsa joalo joang, Bert? U ka khohlahala hakaale, ho ngokela ’mé
khama hantle mono le ho thunya pelō ea hae, athe o leka ho
fumana lesea la hae? Na u ka ba sehlooho hakaale ho etsa seo?”
Ke ntse ke nahanne. ’Me ka ’mona a se tsepamisa joalo.

189 ’Me ha ke a khona, ha ke a khona ho shebella. E ne e ntšita
haholo. Ke a kholoa ke tetema pelō. Eaba ke furalla feela, ’me ka
nahana, “Molimo, a ka e khona joang? Namotho a ka khohlahala
hakaalo, ho etsa seo, ho thunya pelō ea ’mé ea tšepehang eo?”
190 Joale, e ne e sa ikaketse. E ne e sa take boipontši. E ne e le ’mé.
E bone setsomi ha se lahlela sethunya seo, empa na e balehile?
Che, monghali. Lesea la eona le khathatsong, a leka ho fumana
lesea la hae.
191 ’Me ka furalla, joalokaha ke boletse, le ho qalella. Ka re,
“Morena Molimo, a ka etsa joalo joang?” Ka shalima, le ho leta,
ho leta, sethunya ha se a thunya.
192 ’Me ka retoloha ho sheba, ’me sethunya se ne se kolumela ka
tsela ena. A se a sa khone ho se tšoara. A retoloha, mahlohali ao a
khale amokholutsoane keha a fetohile, likeleli li matha lerameng
la hae. A lahlela sethunya lebopong, a re, “Billy, ke utloile ho
lekane. Nkise ho Jesu eo o ’molelang.”
193 Hantle mono holim’a lebopo le letseng lehloa ka mo isa ho
Kreste. Hobaneng? O bone ntho ea makhonthe, o bone ntho ea
sebele. “Ekare ha…ba ikhutsetsa, majoe a tla hooa.” ’Mé eo o
ne a sa manehe letho. E ne e le ’mé oa sebele. Leha e ka ba lefu,
kapa eng, keha a eme a tobane le lefu, o tsebile kulo e ka phatlola
pelō ea haemotsotsong ofe, feela a batlana le lesea la hae.
194 Oh, hola ra fetoha Bakreste ba kaalo ka ’mé khama eo!
Hobaneng? O tsoetsoe e le ’mé, o tsoetsoe ho ba ’mé. Re
tsoaletsoe ho lumela Lentsoe la Molimo. Re tsoaletsoe ho lumela
Jesu Kreste.

Ha re inamiseng lihlooho tsa rōna.
195 Ba bakae ka mona hantle joale, ka letsoho le phahameng,
ba ka reng, “Moena Branham, ruri nka rata ho ba Mokreste
oa mofuta oa ’mé khama eo. Ke—ke lakatsa ha pelō ea ka e
ka tlala Kreste hakaale hoo nka emang pontšeng ea sohle ke
ntse ke le Mokreste oa sebele hakaalo ka ’mé khama. ’Na, ke
batla boiphihlelo ba mofuta oo”? Na u ka phahamisa letsoho?
Molimo a u hlohonolofatse. Ke botle. Molimo a u hlohonolofatse.
Ba bangata hakana, hohle. Ke leboha ha ntho ea makhonthe e
etsang hore u lumele e sa ntse e ahile ka ho uena.
196 Le a bona, ho ka thoeng holane u ne u sa lumele? Na e ne e sa
tl’o haula, ho bona mosalumele a le maemong ao lipelō tsa bona
li thatafetseng hakaale a bile a sa lumele, a timetse, a lahlehile,
a felile, a sa tsebe letho ka eona, a sa tsebe mohla lefu le ka
kokotangmonyako oa hae?U tlameha ho tsoa u kenaBosafeleng.
197 ’Me Jesu o itse, “Motho ha a sa tsoaloe labobeli,” ho fetoha
Mokreste hakaalo ka ’mé khama eo, “u ke ke oa bona Molimo;
ho felile ka uena, ho sa tsotelehe u iteanya le likereke tse kae.”
O ne a bua le moetapele oa borapeli ba letsatsi leo, Nikodema,
monna oa lilemo tse mashome a robeli, a ’molella a tšoanela ho

tsoaloa labobeli, o tšoanela ho ba Mokreste joalokaha khama e
ne e le ’mé mono.
198 Nau teng ea sa kang a phahamisamatsoho a bona, ea tsebang
Sefahleho sa Molimo ka ’nete, ho Se elelloa le ho re, “Ke itseba
ke le phoso”? Ha u itemoha o le phoso, u ntse u elelloa Sefahleho
sa Molimo.
199 Empa ha u sa itsebe hoba u phoso, Bibele e boletse, “U
malimabe.” Mongoaheng ona, kereke e tla be e le “malimabe,
soto, mofutsana, sefofu, le feela, athe ha e tsebe.”
200 Nahana feela ha monna kapa mosali seterateng, a le
malimabe, sefofu, mofutsana, soto, le feela, ’me u ka ba bolella
hobane ba feela, feela ha ba u mamele, empa holane ba le feela
’me ba sa e lumele? Kemaemo amakakang a kelello ao!
201 Be, joale, ke maemo a joalo a moea. Batho ba foufetse ka
moea, malimabe, soto, feela pel’a Molimo, baetsalibe ba lekang
ho ipata ka morao ho mahlaku a feiga a mokha o itseng oa
bolumeli, athe ha ba tsebe.
202 Na u ka phahamisa letsoho la hao, motho emong?Molimo a u
hlohonolofatse. Ke hantle. Morena a u hlohonolofatse. Pele u…
Uka bamoeti mona, ha u e-so boneMolimo a etsa ntho e le ’ngoe.
Empa le pele u bona ntho efe, uena, u ntse u re, “Ke e amohela
holim’a motheo oa Lentsoe. Ke a tseba e moholo ho Salomone o
teng mona; Moea o Halalelang o moholo oa Molimo o teng mona.
Ke a O utloa. Ke a O lumela. Ke tla phahamisa letsoho la ka. Ke
moetsalibe; ke tla kōpa pholoso.”
203 Ntate oa Leholimō, hlohonolofatsa bana ba phahamisitseng
matsoho a bona. Re kōpa mohau oa Hao o abeloe bao e leng—
e leng baetsalibe. Bao, ekaba setho sa kereke. Bao, hoo ha ho
bolele hore ha se baetsalibe. ’Me ba phahamisitse matsoho a
bona, ba batla ho pholosoa. Morena, Ntho e ne e eme pel’a bona.
Ba eleletsoe Moea o Halalelang mono. ’Me ba—ba eleletsoe E ne
e le Molimo, ’me E ne e buisana le bona, seo, ho thoe ha ba na
boiphihlelo boo ba tlamehang ho ba le bona, ’me ba phahamisitse
matsoho a bona.
204 U itse, “Ea tlang ho ’Na, Nke ke kamo lahlela kantle.” ’Me ke
a tseba ke ’nete. U boletse, ho Santa Johanne 5:24, “Ea utloang
Mantsoe a Ka ’me a lumela ho Ea Nthomileng, o na le Bophelo
ba kamehla; a ke ke a tla Kahlolong, empa o tlohile lefung ho
kena Bophelong. Ea tlang ho ’Na, Ke tla mo neha Bophelo ba
kamehla, ho mo hlahisa matsatsing a qetelo.” Tseo ke litšepiso
tsa Hao, Ntate.
205 Ke tseka e mong le e mong oa bona. Ekaba Mokreste ea
itseng, Morena, ea lekang ho haola bophelong, a leka ho phela
hantle, letsatsi ka leng, ’me ba—ba batla boiphihlelo ba—ba—ba
motsamao o ntlafetseng, ba phahamisitse matsoho a bona, hape.
Ntate, ke U rapela ho ba hlohonolofatsa. Ba fumane bokhoni-
bohle bosiung bona ka Kreste, Lentsoe le entsoeng nama har’a

rōna. Aba sena, Morena. Ke ba nehela Uena, ka Lebitso la
Morena Jesu Kreste. Amen.

206 Molimo a le hlohonolofatse. ’Me le sa lutse ka khutso ea ruri,
le a bona, nakoana feela; oh, banna, ke tlotse nako ka metsotso
e mehlano joale. Ntšoareleng, ke ne ke sa ikemisetsa ho bua
halelele hakaalo. Ke a le bolella, ha re emeng motsotso feela,
mphengmetsotso e meng e mehlano ka kōpo.

207 Ba bakae ba tsebang seo Molimo o neng o le sona? Re tseba
seo Bibele e boletseng A ne a le sona, ’me Bibele e itse, “Ke
oa maobane, kajeno, le kamehla.” ’Me Jesu o boletse, ho Santa
Johanne khaolo ea 14, temana ea 12, O itse, “Ea lumelang ho
’Na, mesebetsi eo Ke e etsang le eéna o a e etsa.” E seng moipehi-
tumelo, empa, “ea lumelang ho ’Na.” Na ke ’nete, baena besō
bareri? Ke ’nete. Babali ba Bibele ba tsebang seo e le’nete ba
bakae? “Maholimō le lefatše li tla feta,” empa Mantsoe a Hae
a ke ke a hloleha. O tšepisitse seo.

208 Joale ntle le pelaelo, ba teng, batho ba kulang har’a lōna
kantle mane. Ha ke le tsebe, ho hang. ’Me ho kholisa seo
ke se buileng nakoana e fetileng, joaloka Lengeloi la Morena
matsatsing a fetileng, matsatsing a fetileng, a ho feta, Jesu o itse,
“Joaloka matsatsing a Lota, ho tla ba joalo ho tleng ha Mora
motho.” Na le ka bona seo ke neng ke bua ka sona, mabitso ao le
ntho e ’ngoe le e ’ngoe e lutse malulong, kereke e lutse hantle, na
le ka e bona? Joale ke khotsoe le ka bala lipakeng tsa mela lintho
tseo ke sa li buang, le bona seo ke neng ke se bolela. Joale lōna
batho ba leng kamona, ba kulang le ba hlokang, ke a…

209 Taba ea ka mona ke efe? Mona nka be ke emetse eng, joaloka
mothetsi? Holane ka etsa joalo, ke nako ea ka ho…’Na, ha ke
batle, ha ke lakatse ho phela. ’Na, nkampa ka shoa. ’Na, nkampa
ka tsoa ka ba eng haesemothetsi. ’MeMolimo o tla nketsang? ’Me
ha ke tsebe haeba nka phela ka qeta bosiu, le uena joalo. Empa
mothetsi, re batla ho ba…Ho thusang ho ba mothetsi, athe u ka
ba motho oa makhonthe? Empa, le a bona, Ke mohlolo o moholo
ho lōna.

210 Joale, shebang, haeba ke tlaleha Mangolo ana a tlameha ho
phethisoa, ao ke a balileng le ho le bontša ona masiu a mabeli a
fetileng, seo Jesu a neng a le sona, seo Boteng baHae bo leng sona
joale! ’MeA tlameha ho khutlamatsatsing qetelo, re tseba seo, ka
nama ea motho, le ho Itlaleha ka mokhoa oo. Bohle re tseba seo.
Na re etse taba eo hloko? E reng “amen” ha e le eona. [Phutheho
e re, “Amen.”—Mohl.] Ke hantle. Joale bakeng sa matšeliso ho
lōna, ke bua le lōna, ke re ho lōna, ka Lebitso la Hae: O teng
mona, ona Molimo o theohileng oa qoqa le Abrahama, a neile
tente mokokotlo oa Hae, ’me Sara a le ka tenteng, O tsebile
monahano oa hae.

211 O buile hona hoo mohla A tlileng mona. A shalima letšoele
a tseba se lipelōng tsa bona. Mosali o amile seaparo sa Hae; A
qamaka hofihlela Amo fumane, le ho ’molella.
212 Bartemea oa sefofu o amile seaparo sa Hae, mohla a
hooelelitseng, “Uena Mora Davida, hauhela,” a eme bohole ba
lijarete tse makholo a mabeli le moo A fetileng teng. Tumelo ea
hae ea emisa Mora oa Molimo, tseleng, le ho retoloha le ho re,
“Mo tliseng mona.”
213 Sakea mothoana holimō sefateng, o ile a ipata, ho re, a sa
lumela hobane Ke Moporofeta, le hona. ’Me Jesu a tla hantle, ho
ema tlas’a sefate le ho lelala, le ho re, “Sakea, theoha,” ho mo
bitsa ka lebitso la hae.
214 Mohla Jesu a e-song ho bone Petrose, ’me Andrease a mo
tlisitse mono. Ha A ’mona a fihla, ho re, “Lebitso la hao u
Simone. U mora oa Jonase,” a mo nea lebitso la hae, ho ’molella
e ne e le mang.

Ho bolellaNathanaelemoo a neng a le teng, seo a se entseng.
215 Mosali, le maemo a hae a mohlang oo, le bothata ba hae, le
maloetse a hae.
216 Eo keMolimo, metsoalle! Ba e lumelang ka pelō eohle ea lōna
ba bakae, ho re, “E tlamehile e be e le Molimo”?
217 Ba bakae ba lōna ka mona ba ntsebang ke sa tsebe letho ka
lōna, phahamisa letsoho la hao, ho re feela, “Ke tseba monna eo
a sa tsebe ntho e le ’ngoe ka ’na, feela—feela ke motho feela”?
Ke seo ke leng sona, moena oa lōna feela. Ke mona ho leka ho
le thusa.
218 Empa ke a tlaleha! Ba bakae ba balileng buka ea ka le lintho?
Lōna, le a tseba, ana le lumela seo, e le ’Nete? Ana ke matsatsi a
qetelo. ’Me joale Morena Jesu a re thuse.
219 ’Me ha A ka fihla bosiu bona…’Me ho se be ea sisinyehang
har’a lōna. Lulang hantle litulong moo le leng teng, le lumele,
’me Morena Jesu o tla fihla bosing le ho thasisetsa lintho tsena
tseo A li boletseng, lintho tsena tseo A li tšepisitseng. Haeba A
ka li thasisetsa e le ’Nete, na le tla lumela ho Eéna? [Phutheho e
re, “Amen.”—Mohl.] Lumela!
220 Ntate oa Leholimō, joale ke buile ka Uena, seo U neng u
le sona, seo U leng sona, joale na U ka tsoela kapele temeng.
’Me batho bao ba lutseng kantle mono letšoeleng, ke basele ka
botlalo, na U ka Itsebisa rōna bosiung bona, Morena, re tle re
tsebe re elelloe hobane Mangolo ana a phethiloe, ho re “Jesu
Kreste ke oa maobane, kajeno, le kamehla”? Ka hona haeba re
phela matsatsing a qetelo, joalokaha A boletse A tla Itšenola
matsatsing a qetelo, joalokaha A entse mane Sodoma pele mora
oa tšepiso a fihla ho Abrahama, be, peō ea borena ea Abrahama
e shebeletseng Mora oa borena, ho tla etsahala hona hoo. ’Me le
shebe le ho fihla malulong, nako, mabitso, le sohle se mocheng

ka phethahalo, Ntate. Re thuse, re a rapela, ka Lebitso la Jesu
Kreste. Amen.
221 Joale ke batla le rapele, e mong le e mong oa lōna. Sohle se
phoso feela, uMo kōpe feela. Joale KeMoprista eMoholo.
222 Ebile, bareri ba bakae ka mohahong, phahamisang matsoho
a lōna, hohle? Ke a kholoa ba mashome a mararō kapa mashome
a mane. Joale ba tsebang taba ena ba bakae, hore Buka ea
Baheberu, Testamente e ’Ncha, e re bolella hona joale hantle
“Jesu Kreste ke Moprista e Moholo ea ke keng a sitoa ho angoa
ke maikutlo a mahlomola a rōna”? Na le ka phahamisa matsoho
la re, “Ke a tseba ke ’Nete. Bibele e rialo”?Ke hantle. Ho lōkile.
223 Haeba E le Moprista e Moholo, ke Oa maobane, kajeno, le
kamehla. Ka hona haeba u Mo amme bosiu bona, O tla itšoara
joalokaha A entse motšeo mane. Na ho joalo? [Phutheho e re,
“Amen.”—Mohl.] Joalokaha A entse maobane!
224 Be, eitseha mosali eo a ama seaparo sa Hae. U re, “Oh, empa
hola nka khona!” Tumelo ea hao ea se ama. Ka nama, ha A utloa.
E ne e le tumelo ea mosali, e amileng seaparo. Tumelo ea hao e
ka Mo ama joale. Na le lumela seo?
225 Haeba Lentsoe la Molimo le bonahatsoa, O tla senola eona
ntho eo le ho bontša eona ntho eo. Na le lumela seo ka pelō
eohle ea lōna? [Phutheho e re, “Amen.”—Mohl.] Ke hantle, joale
le Mo tšepe feela, le Mo lumele. Le se belaele. Le be le tumelo ho
Molimo, hore O tla e phethisa.Motho ka nqa ena, rapela feela ’me
u lumele ka pelō eohle ea hao, e ntoo ba motho ka nqa ena. ’Me
ha Molimo o ka lumella batho ba babeli kapa ba bararō bao le
ba tsebang, hoo ha ho tlaile, ba bakae ba lōna ba tlang ho lumela
hore re elelloa Boteng ba Hae? [“Amen.”] Ka hona ke phetho se
hlokoang. Ke phetho se hlokoang.
226 Leleiti le lutse hantle mane, le nchebile, le jeoa ke bothata ba
pelō. Na u lumela Molimo a tla folisa pelō, ho u phelisa? U jeoa
ke pelō. Haeba e le ’nete, phahamisa letsoho la hao. Kemolata ho
uena, ha ke u tsebe? Empa hoo ke ’nete, ke hantle, uena, leleiti,
leleiti le moriri omoputsoa le lutsengmono. Ke hantle.
227 Leleiti le apereng botala, phahamisa letsoho la hao mono, ho
re u—u…Bothata ba hao ke athritisi. Na u lumelaMolimo a tla u
folisa, athritisi? Haeba e le ’nete, phahamisa letsoho la hao. Le a
bona? Ke hantle. Le a bona? Ho etsahetse feela ho phahamisa…
Joale Ntho e theohetse holim’a hao, ha e a etsa? U a bona, Leseli
leo. Ba bakae ba boneng setšoantšo sa Leseli leo le ka mohla?
Ke Leo le leketlile, hantle holim’a mosali. Hang feela o ile oa
arubetsoa ke maikutlo a monate. Ke sona se entseng hoo, le a
bona. Molimo a u hlohonolofalitse, u folisitsoe, ho u phekola. Na
u a e lumela?
228 U lumela O tseba bothata ba hao? Ke eéna feela Ea ka u
folisang. Ke seriti se lefifi, sethoathoa. Ha e le ’nete, phahamisa
letsoho la hao, leleiti le lecha. U batla u nahana ho fapana le

metsotso e ’maloa e fetileng, ha u joalo? U mpone ha ke emisa
pitso eo, ho etsa seo? E ne e etselitsoe hona, e le bakeng sa hao.
Joale ha u ka e lumela ka pelō eohle ea hao, lihlaselo tseo li tla u
tlohela. Na u tla e amohela le ho e lumela ka pelō eohle ea hao?
Molimo a u hlohonolofatse. Tloha, e lumele.
229 Leleiti lena le lutseng mona hantle, le jeoang ke bothata ba
mala, u lumelaMolimo a tla u phekola? Hantle mona qetellong, u
a lumela Molimo o tla u folisa, ho u phekola bothata ba mala? U
etsa joalo, u a e amohela?Ke hantle.Molimo a u hlohonolofatse.
230 Ke molata ka botlalo ho mosali, ha ke mo tsebe. Ke mosali
ea lutseng mono feela, empa ke Molimo o e etsang. Na le lumela
ka pelō eohle ea lōna joale? [Phutheho e re, “Amen.”—Mohl.] Ke
hantle, ebang le tumelo feela.
231 Leleiti le lutseng hantle mona ntlheng, o jeoa ke pululana ea
nyooko.Majoana a nyooko, sebete, se a u hlopha. Haeba e le ’nete,
phahamisa letsoho la hao; molata ka botlalo ho uena, haeba e le
’nete. Le a bona?
232 Leleiti le lutseng pel’a hao hantle, o a tšoenyeha, le eéna. Le a
Le bona, na ha le bone Leseli leo holim’a mosali eo? Mosali o jeoa
ke phieo. Ke hantle. O na le tšoaetso e chefu e uremic liphieong
tsa hae. Ke hantle, phahamisa letsoho la hao. Leleiti le u ammeng
lekhatheng leo, u tšoenngoa ke e—e mahlomola a linerefe. Le
melata bobeli, ha le tsoe mona. Ke hantle, ha se eona? Le tsoa
Iowa. Le tsoa motseng oa Des Moines. Ke hantle, ha se eona? Na
u lumela Molimo a ka mpolella lebitso la hao, joalokaha A entse
Petrose? Ha u ka e lumela ka pelō eohle ea hao! Lebitso u Mof.
Wolff. Ke hantle, phahamisa letsoho la hao. Ke hantle, khutla u
folile joale, Jesu Kreste o a u phekola.
233 Na le elelloa Boteng ba Hae, na le a tseba O teng mona? Ka
hona na le ke ke la behana matsoho joale, Moea o Halalelang o sa
le holim’a lōna. KeMoea oHalalelang ho lim’a lōna. Joale emong
le e mong oa lōna a ka folisoa joale ha u ka e lumela feela. Na le e
lumela ka pelō eohle ea lōna? [Phutheho e re, “Amen.”—Mohl.]
234 Ntate oa Leholimō, ha ho a sala letho joale haese tumelo.
Joale re khalema lefifi lohle. Mehleng ea tsoseletso, joalokaha ke
buile qalong, leqhubu le ile la theohela holim’a metsi ho a fehla
holimō-le-tlase, ho—ho—ho tlosa ho se lumele ho lona; joale e re
Moea o Halalelang o sa haola morao le pele har’a batho mona,
ho falatsoe ho se lumele hohle, ’me matla a Molimo o Matlaohle
a lokolle motšoenyehi emong le emong bosiung bona.
235 Ke khalema liabolosi. Satane, ha u letho u setšosa feela, ’me
u pepesitsoe hantle mona har’a batho, ka bopaki ba Mangolo ba
Jesu ea phelang ea tsohileng. Ke a u laela, ka Molimo o phelang,
tsoa bathong bana ’me u ba lese ba ikele, bakeng sa khanya ea
Molimo.
236 Bohle ba amohelang pholiso ea lōna, emang ka maoto a lōna
joale le re, “Ke a lumela. Ho sa tsotelehe se etsahalang, e nka

nako e kakang, ke sa ntse ke tseba hoba ke tla phela. Ke a e
amohela, ka pelō ea ka eohle.”
237 Phahamisangmatsoho a lōna joale. “Ke aU leboha,Morena.”
Ho bokoe Morena. Ke hantle, Mo roriseng. Joale phahamisang
matsoho a lōna le Mo rorisetse pholiso ea lōna, ka mokhoa oa
lōna likerekeng tsa lona. Moena… 

